
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Мэкъумэшым и унэтIыныгъэ нэхъыщ-
хьэхэм трагъэкIуэдэн папщIэ, КИФЩI-м хы-
хьэ щIыналъихым къэрал бюд жетым 
къыхэкIыу сом меларди 5,5-рэ 2026 гъэм 
къыхуаутIыпщынущ.

 
УФ-м и Правительствэм къигъэнэIуа уна-

фэм ипкъ иткIэ, Дагъыстэным - сом мелард 
1,2-рэ Iэрыхьэнущ, Къэбэрдей-Балъкъэрым - 

сом мелард 1,8-рэ, Ставрополь крайм - сом 
мелард 1,6-рэ, Къэрэшей-Шэрджэсым - сом 
мелуан 521-рэ, Осетие Ищхъэрэ - Аланием - 
сом мелуан 316,9-рэ, Ингушым - сом мелуан 
85-рэ хуаутIыпщынущ. 

Мэкъумэшым и унэтIыныгъэ нэхъыщхьэ -
хэм трагъэкIуэдэн папщIэ, УФ-м хыхьэ щIы-
налъэхэм хуагуэшыну мылъкур псори зэ хэту 
сом мелард 35,2-м нос.ГъащIэм и социальнэ унэтIыныгъэм 

адэкIи зегъэужьыным, ди псэукIэр нэхъ 
зэпэщ, тынш, къызыхуэтыншэ щIыным 
хуэлажьэхэм ящыщщ «ЩIалэгъуалэмрэ 
сабийхэмрэ» федеральнэ пэхуэщIэр. Абы 
къыщыгъэлъэгъуа Iуэхугъуэхэм япкъ ит-
кIэ зыхуей хуагъэзэж социальнэ Iуэху-
щIапIэхэм ящыщщ Прохладнэ щIыналъэм 
щылажьэ курыт еджапIэ зыбжанэр.

РАЙОН администрацэм и Iэтащхьэ Ло -
мов Максим зэрыжиIэмкIэ, мы зэманым 
 зэгъэпэщыныгъэ-ухуэныгъэ лэжьыгъэш-
хуэхэр щокIуэкI Алътуд, Псыншокъуэ, Лес-
ной, Малакановскэ, Прималкинскэ жылэ-
хэм дэт курыт школхэм. «ЩIалэгъуалэмрэ 
сабийхэмрэ» лъэпкъ проектым къыщы-
гъэлъэгъуа Iуэхугъуэхэр и лъабжьэу а еджа-
пIэхэр зыхуей хуагъэзэжыным, бжэхэр, 
щхьэгъубжэхэр зэрахъуэкIыным, унэлъащIэ 
зэпэщхэр щIагъэувэным щолIалIэ щIына-
лъэм. Апхуэдэу гулъытэшхуэ хуащI инже-
нер-коммуникацэхэр, псы зэрыкIуэ бжьа-
мийхэр, унэр къэгъэхуэбэным епхахэри 
хэту, иджырей мардэхэм тету къэгъэ щIэ-
рэщIэжыным. Мыхьэнэшхуэ зиIэ а Iуэху-
гъуэхэм нэмыщI, школхэм Iэмал псори 
къыщызэрагъэпэщынущ щIэблэм щIэны-
гъэ куурэ лъэпкъ гъэсэныгъэ екIурэ ягъуэ-
тыфын папщIэ. 

Къыхэдгъэщынщи, нэхъапэIуэу лэжьы-
гъэшхуэ щызэфIахащ Солдатскэ станицэм. 
Абы сыт и лъэныкъуэкIи зэпэщ  школыщIэ 
щаухуащ, еджапIэм и унэжьри къа-
гъэщIэрэщIэжащ. Апхуэдэ ухуэныгъэ-зэ-

гъэпэщыжыныгъэ лэжьыгъэ купщIа фIэхэр 
щекIуэкIащ Екатериноградскэ, Благове-
щенкэ, Ново-Полтавскэ жылэхэм дэт курыт 
школхэми. Прималкинскэ, Красносельскэ 
къуажэхэм курыт школыщIэхэр щаухуащ. 

ЩIыналъэм и еджапIэхэм, псори зэхэту 
къапщтэмэ, къыщызэIуахащ «Зыужьыны-
гъэм и къежьапIэ» («Точка роста») центру 
16. Зыхуей псомкIи зэпэщу къызэIуаха а             
IэнатIэхэм я фIыгъэкIэ, апхуэдэуи школ хэм 
я мылъку-техникэ лъабжьэр зэрырагъэ-
фIакIуэм къыхэкIыу, куэдкIэ нэхъыфI, нэхъ 
куу мэхъу абы щеджэ ныбжьыщIэхэм «Тех-
нологие», «Информатика», «ОБЖ», «Фи-
зика», «Химие», «Биологие» унэтIыны-
гъэхэмкIэ ягъуэт щIэныгъэхэр. А центрхэм 
школакIуэхэр ехъулIэныгъэ яIэу щыхуа-
гъэхьэзыр олимпиадэхэм, нэгъуэщI зэпеуэ 
зэ  мылIэужьыгъуэхэм. Къищынэмы щIауэ, 
ап хуэдэ IэнатIэ зиIэ адрей школхэм хуэдэу, 
Прох ладнэ щIыналъэм и «Зыу жьыныгъэм 
и къежьапIэ» центрхэр ядолажьэ еджапIэ 
нэхъыщхьэхэм, ресурс центр хэм, нэгъуэщI 
егъэджэныгъэ IуэхущIапIэхэми. 

Зи гугъу тщIы лэжьыгъэ псори зыхуэгъэ-
зар ныбжьыщIэхэр сыт и лъэныкъуэкIи зэ-
пэщ, зыхуей хуэгъэзэжа, зыхуэныкъуэ псом-
кIи къызэгъэпэща еджапIэхэм екIуалIэ 
щIэблэм щIэныгъэфIрэ гъэсэныгъэ дахэрэ 
ябгъэдэлъхьэнырщ, ахэр балигъ гъащIэм 
хуэхьэзыру, лъэпощхьэпохэм къапимы-
кIуэту, хэкIыпIэхэр къагъуэтыфу, псэуны-
гъэм пэлъэщу дунейм тетынырщ. 

КЪАРДЭН  Маритэ.

Апхуэдэ фIэщыгъэм щIэту Iуащхьэмахуэ махуитIкIэ 
щекIуэкIащ фестиваль хьэлэмэт. А Iуэхугъуэм къриу-
быдэу щIыпIэм къыщызэрагъэпэщащ щIыуэпсыр                 
хъумэным епха акцэхэр, туризмэм, унагъуэу уи нэгу зе-
гъэужьыным хуэщIа зэхыхьэхэр. 

ФЕСТИВАЛЫМ и япэ махуэм абы хэтахэм щэбэт щIы-
хьэху къызэрагъэпэщри ягъэкъэбзащ Бахъсэныпсым и Iу-
фэхэр, Азау утыкур, «Мир» станцри хиубыдэу. Iуэхум 
къриу быдэу екIуэкIащ мастер-класс зэмылIэужьыгъуэхэр, 
пщэ фIэнымкIэ, уэрэд жыIэнымкIэ зэпеуэхэр, къафэхэр, 
джэгухэр. 

Туризмэм и дунейпсо махуэм, фокIадэм и 27-м, фести-
валым кърихьэлIахэм зыщаплъыхьащ Iуащхьэмахуэ лъа-
пэ, абы и Iэшэлъашэр ягъэкъабзэу. Бгылъэ щIыуэпсым и 
щэхухэм щыгъуазэ хуащIу абыхэм ягъусащ а унэтIыны-
гъэмкIэ щIэныгъэфI зыбгъэдэлъ гъуэгугъэлъагъуэхэр. 
 КъинэмыщIауэ, щIыуэпсыр, дунейм и щытыкIэнур зы дж-
хэм, уэсукхъуэм зыщыхъумэнымкIэ IэщIагъэлIхэм, бгылъэ 
туризмымкIэ зэфIэкI зыбгъэдэлъхэм фестивалым къри-
хьэлIахэм папщIэ лекцэ купщIафIэхэр ирагъэкIуэкIащ. 
Абыхэм едэIуахэм Iуащхьэмахуэ теухуа Iуэхугъуэ хьэлэмэт 
куэд къащIащ. 

«Бгы къабзэ-2026» фестивалыр зэхуащIыжащ концер-
тышхуэкIэ. ЩIыуэпсыр хъумэным хуэщIауэ екIуэкIа а Iуэху-
гъуэм гурэ псэкIэ зэришэлIащ дыкъэзыухъуреихь дунейр 
фIыуэ зылъагъу, ар къабзэу зехьэным, къэкIуэну щIэб-
лэхэм яхуэхъумэным хущIэкъу куэд. 

ТАМБИЙ  Линэ. 

Ди республикэм и къалащ-
хьэ Налшык тхьэмахуэ блэ-
кIам и кIэухым спорт зэ-
хьэзэхуэ ин щекIуэкIащ. 
«Вымпел» спорт унэшхуэм 
къыщызэрагъэ пэщащ УФ-м 
ЩIэпхъаджагъэхэр зэхэгъэ-
кIынымкIэ и IэнатIэм къу лы-
къум пэрыту хэкIуэдахэмрэ 
Дзэ Iуэху хэхам хэту зи псэр 
зытахэмрэ я фэеплъ зэ хьэ-
зэхуэ. Абы кърихьэ   лIащ             
ди къэралым дзюдомкIэ 
щылъэрызехьэ спорт  смен 
200-м щIигъу, я ныбжьыр 
илъэс 18-м нэмысу. 

СПОРТ зэхуэсышхуэм и 
хьэ щIэ лъапIэхэм ящыщащ 
КъБР-м и Iэтащхьэ КIуэкIуэ 
Казбек, УФ-м ЩIэпхъаджа-
гъэхэр зэхэгъэкIынымкIэ и Iэ-
натIэм Жылагъуэ-политикэ 
лэ жьы гъэмкIэ и къудамэм и 
уна фэщI Петров Сергей, 
 УФ-м ДзюдомкIэ и федера-
цэм и президент Соловей- 
чик Сергей, къулыкъум пэ-
рыту, зауэ губгъуэм иту зи 
псэр зытахэм я унагъуэхэм 
ящыщхэр, хабзэубзыху, гъэ-
зэщIакIуэ IуэхущIапIэхэм, 
IэщэкIэ зэщIэузэда IэнатIэ-
хэм, республикэм и щIы пIэ-
хэм я лIыкIуэхэр, жылагъуэ 
лэ  жьакIуэхэр. Зэхьэзэхуэр 
яуб лэн ипэ къихуэу ахэр 
спортс мен ныбжьыщIэхэм 
ехъуэхъуащ текIуэныгъэ           

КъБР-м и Iэтащхьэ КIуэкIуэ Казбек хэтащ иужьрей илъэс зыбжанэм къриубыдэу, зи 
IэнатIэм пэрыту хэкIуэда, Урысей Федерацэм и Следственнэ комитетым и лэжьакIуэ-
хэм я фэеплъым удз гъэгъа щытралъхьа зэхыхьэм. 

«ЛIЫХЪУЖЬХЭР ягу къагъэкIыжащ я Iыхьлыхэмрэ благъэхэмрэ, УФ-м и Следственнэ 
комитет нэхъыщхьэм и лIыкIуэхэм, КИФЩI-м щыIэ IуэхущIапIэм и управленэхэм къикIа-
хэм, я лэжьэгъухэм, ныбжьэгъухэм», - иритхащ КIуэкIуэ Казбек и интернет напэкIуэцIым.

Къэбэрдей-Балъкъэр Республикэм Коррупцэм 
щыпэщIэтынымкIэ лэжьыгъэр зэщIэзыгъэуIуэ и 
комиссэм хэтхэм я IуэхукIэ Къэбэрдей-Балъкъэр 

Республикэм и Iэтащхьэм 2019 гъэм дыгъэгъазэм и 
30-м къыдигъэкIа Указ №149-УГ-м зэхъуэкIыныгъэхэр 

хэлъхьэным теухуауэ 

Къэбэрдей-Балъкъэр Республикэм 
и Iэтащхьэм и Указ 

1. Къэбэрдей-Балъкъэр Республикэм Коррупцэм щыпэ-
щIэтынымкIэ лэжьыгъэр зэщIэзыгъэуIуэ и комиссэм хэт-
хэм я IуэхукIэ Къэбэрдей-Балъкъэр Республикэм и Iэта-
щхьэм 2019 гъэм дыгъэгъазэм и 30-м къыдигъэкIа Указ 
№149-УГ-м мыпхуэдэ зэхъуэкIыныгъэхэр хэлъхьэн: 

а) Комиссэм хэгъэхьэн:
Ащхъуэт А. М. - Налшык къалэ округым и щIыпIэ адми-

нистрацэм и Iэтащхьэм и къалэнхэр пIалъэкIэ зыгъэза-
щIэр (зэгурыIуауэ)

Устэ В. Хъ. - Урысей Федерацэм и Следственнэ комите-
тым Къэбэрдей-Балъкъэр Республикэм щиIэ следствэм-
кIэ и управленэм и унафэщIыр (зэгурыIуауэ).

б) Комиссэм къыхэгъэкIыжын Ахъуэхъу Т. Б, Фишман  
А. М.

2. Мы Указым къару егъуэт Iэ щыщIэздза махуэм ще-
гъэжьауэ. 

 Къэбэрдей-Балъкъэр Республикэм
 и Iэтащхьэ                                 КIУЭКIУЭ  Казбек

Налшык къалэ
2026 гъэм фокIадэм и 23-м
№97-УГ 

Гум и дунейпсо махуэм (фокIадэм 
и 29-м) ирихьэлIэу, «Къэбэрдей- 
Балъкъэр къэрал мэкъумэш уни-
верситетым и спорт пэшым «Ци-
гун»-мкIэ (узыншагъэр егъэфIэ- 
кIуэ ным тещIыхьауэ къуэкIыпIэм 
 къыщежьа Iэмал) мастер-класс ще-
кIуэкIащ. Ар къызэрагъэпэщат 
«Урысей зэкъуэт» политикэ партым 
иригъэкIуэкI «ЩIэблэ нэхъыжь» 
Iуэхум «Илъэс куэдкIэ жыджэру 
псэун» и Iыхьэм хыхьэу. 

МУРАД нэхъыщхьэр гу-лъынтхуэ 
узыфэхэр ямыIэн щхьэкIэ, цIыхухэр         
я узыншагъэм зэрыкIэлъып лъы жы-
фынум хуэгъэсэнырщ. Iуэхур къы-
зэрагъэпэщащ БэнэкIэ гъуазджэхэм-
кIэ Урысей зэгухьэныгъэм (РСБИ) и 
къудамэу Къэбэрдей-Балъкъэрым 
щы Iэмрэ «Урысей зэкъуэт» политикэ 
партым и щIыналъэ къудамэмрэ. 

КъызэгъэпэщакIуэхэм зэрыжаIэм-
кIэ, мыпхуэдэ Iуэхухэр щIэх-щIэхыурэ 
зэрырагъэкIуэкIынум хущIокъу, зи 
ныбжь хэкIуэтахэр спортым къыхашэ.

БэнэкIэхэм зегъэужьынымкIэ фон-
дым и тхьэмадэ, БэнэкIэ гъуазджэ-
хэмкIэ Урысей зэгухьэныгъэм щIыхь 
зиIэ и гъэсакIуэ Къазий Михаил и 
 мастер-класс а махуэм итащ. Узын-
шагъэр щрагъэфIакIуэ «Цигун» сек-
цэм хэтхэм (зи ныбжьыр илъэс 50-м 

Псэлъыхъу
е щIагъыбзэм

и къарур
2-нэ нап.

ГугъэфIхэр  
уагъэщI  

4-нэ нап.

Зэкъуэтыныгъэм и 
нэщэнэ, дахагъэм и 

лъа гапIэ
3-нэ нап.

ИнтернеткIэ Iэ тевдзэ
«Адыгэ псалъэм» иджы унэм 

фыщIэсуи Iэ тев дзэ  хъунущ. 
Абы папщIэ  фи  те лефонхэм я 
каме рэр  мы QR-кодым тевгъа-
псэу абы къыфхуигъэлъагъуэ 
ссылкэм фрикIуэн хуейуэ аращ.

ХэкIуэдахэм фэеплъ хуащI

къахьыну. Къалащхьэм и 
творческэ гупхэми уты-
кушхуэм зыкъыщагъэлъэ-
гъуащ. А Iуэху гъуэ хэм хэту 
къэрал къулы къу щIапIэхэм 
къабгъэдэкI  дамыгъэхэмкIэ 
ягъэлъэпIащ щIэп хъа джа-
гъэхэр зэхэгъэ кIы нымкIэ сэ-
бэп хъухэр. 

КъБР-м и Iэтащхьэ КIуэкIуэ 
Казбек фIыщIэ ин яхуищIащ 
ди щIыналъэм къыщызэра-
гъэ пэща фэеплъ зэхьэзэхуэм 
зыкърезыхьэлIа къулыкъу щIэ 
лъагэхэм, жылагъуэ лэжьа-

кIуэхэм, спортым зегъэ у-
жьыным, щIалэгъуалэр хэ-
купсэу гъэсэным абыхэм 
хуащI хэлъхьэныгъэм пщIэш-
хуэ зэрыхуищIыр къыхигъэ-
щу. Апхуэдэуи ар гуапэу 
 ехъуэхъуащ зэхьэзэхуэм                  
хэт дзюдоист ныбжьыщIэ-                    
хэм зы хэт Iуэхугъуэхэм 
ехъулIэ ны гъэ щызыIэра-
гъэхьэну. «Фы   къытхуеблагъэ 
ди Къэбэрдей-Балъкъэрым, - 
жиIащ КIуэ кIуэм. - Нэхъ 
лъэщыр щыт рырекIуэ мы 
зэхьэзэхуэ иным!» 

УнэтIыныгъэ нэхъыщхьэхэм хухах

Къэбэрдей-Балъкъэрым и къала-
щхьэ Налшык жэпуэгъуэм и 2 - 
3-хэм япэ дыдэу щекIуэкIынущ фи-
гурнэу къэжыхьынымкIэ зэхьэзэ -
хуэ зэIуха. Хъыбар гуапэмкIэ и ин-
тернет напэкIуэцIым цIыхухэм 
щадэгуэшащ КъБР-м и Iэтащхьэ 
КIуэкIуэ Казбек. 

ЗЭХЬЭЗЭХУЭМ къекIуэлIэнущ Уры-
сейм и щIыналъи 6-м щыщ спорт- 
с мен 200-м нэс. Мылылъэ уардэунэм 
ар Iэтауэ жэпуэгъуэм и 2-м къы-
щызэIуахынущ, абы иужькIэ спорт- 
с менхэм утыкум щагъэлъэгъуэ-               
нущ ягъэ хьэзыра программэ 
кIэщIхэр. 

КъыкIэлъыкIуэ махуэми зэхьэзэ-
хуэм хэтхэм зыкъагъэлъэгъуэнущ. 
Псори къапщытэжа нэужь, зэпеуэм 
кърикIуахэр къагъэ нэ Iуэнущ. 

Республикэм щIымахуэм епха 
спорт къудамэхэм зыщиубгъунымкIэ 
щхьэусыгъуэфI хъунущ зи гугъу тщIы 
зэхьэзэхуэр. Абы еплъыну хуей дэт-
хэнэ зыри пщIэншэу екIуалIэ хъу- 
нущ. 

Къэбэрдей-Балъкъэрым и тхыдэм щыяпэу

ЩIэныгъэ куурэ гъэсэныгъэ екIурэ

щIигъуахэм) яригъэлъэгъуащ цIыхум 
и гу-лъынтхуэхэр, къапщтэмэ, и узын-
шагъэ псор, езыгъэфIэкIуэну Iэпкъ-
лъэпкъ псыхьыкIэхэр. 

БэнэкIэ гъуазджэхэмкIэ Урысей зэ-
гухьэныгъэм и Къэбэрдей-Балъкъэр 
къудамэм хэт, цигунымкIэ гъэсакIуэ-
егъэджакIуэ Пщыунэ Юрэ къы-         
д жеIэ: «Цигуныр ехъулIэныгъэ лъагэ-
хэр щызыIэрыбгъэхьэ спорткъым. Ар 
узыншагъэр хъумэнымрэ гъащIэр 
нэхъ кIыхь хъунымкIэ мыхьэнэшхуэ 
зыгъэзащIэхэм ящыщщ. ЦIыхур, 
псом хуэмыдэу нэхъыжьхэр, кIэ-
лъыплъыжын хуейщ я бэуэкIэми гу-
тхьэмбылым сэкъат зэримыIэнуми. 
Арыншамэ, Iэпкълъэпкъыр зэщIэнэ-
нущ. Цигуныр сэбэп мэхъу Iэпкъ-
лъэпкъыр жыджэру щытынымкIэ. 
ФщIэн щхьэкIэ: Европэм и цIыхухэм     
я проценти 2 дехьэх «цигун» Iэма-
лым, Къэбэрдей-Балъкъэрым щед-
гъэ кIуэкI дерсхэм цIыху 300 хуэдиз 
къокIуалIэ».

Пщыунэм зэрыжиIэмкIэ, я дерсхэм 
ныбжь зэхэгъэж щымыIэу псоми ща-
долажьэ. ЩIэныгъэлIхэм гум теу-
хуауэ иджыблагъэ къахута зы Iуэху 

гъэщIэгъуэнми абы дыкъригъэдэ-
Iуащ. «ЦIыхум и Iэпкълъэпкъым гум 
мыхьэнэшхуэ щегъэзащIэ. Къызэ ры-
щIэкIамкIэ, абы лъыр зэригъакIуэ 
 къудейкъым, атIэ нейрон мин 400 хуэ-
диз хэлъщи, щхьэкуцIым сигнал нэ-
хъыбэ егъакIуэ, езы щхьэкуцIым ней-
рон мелардым нэс иIэ пэтми. 
Хьэлэмэтращи, цIыхум ишха ерыс-
къым кърит къарур щIыIэм хэту щы-
бауэкIэ дакъикъэ 15 хуэдизкIэ кIуэ-
дыжын хуейт (хьэуа щIыIэ зыжьэди-
шар игъэхуэбэн папщIэ къару текIуа-
дэр инщи), арщхьэкIэ махуэ псокIи 
дотыф ар щIыIэм. ЩIэныгъэлIхэр 
зыхуэкIуаращи, цIыхум и Iэпкъ-
лъэпкъыр дызэригугъэм хуэдэу 
 къы зэрыгуэкIкъым, зэрызиужьыфы-
ну Iэмалхэри и куэдыкIейщ. Абы-      
хэмкIэ цигуныр сэбэп мэхъу».

Ди лъэпкъ гупсысэкIэм дыкъытеу-
выIэмэ, сыт нэхъыбэм тлъагъур? Я 
ныбжь хэкIуэтамэ, спорт, щэнхабзэ 
Iуэхухэм нэхъыжьхэр тегушхуэр-
къым, утыку итыну кърагъэкIужыр-
къым. Ауэ цигунымкIэ илъэситху 
 хъуауэ зи узыншагъэм кIэлъыплъыж 
ДыщэкI Наталье жеIэ апхуэдэ гуп сы-

сэм куэд щIауэ къызэрытекIыпхъэр. 
«Ковид нэужьым си узыншагъэр ез-
гъэфIэкIуэжын мурадкIэ къэкIуэн 
щIэздзат дерсхэм. Къупщхьэ зэры-
тыпIэ узхэри бауэкIэщIри сиIэжкъым, 
Iэпкълъэпкъ псом къару щызы-
хызощIэ. Нэхъыщхьэращи, гукъыдэж 
сиIэу, сыпсэуным сыхуэпабгъэу унэм 
сокIуэж, уеблэмэ зы дерси схудэ-
гъэхуркъым. ЦигунымкIэ Iэпкълъэп-
къым зэрызебгъэшэщI Iэмалхэр 
 гугъукъым, ауэ я сэбэпынагъыр инщ. 
 ГъащIэ кIыхь зиIэну, мысымаджэну 
хуейхэр псори къэкIуэну къыхузоджэ 
абы. СогуфIэ Пщыунэ Юрэ хуэдэ           
гъэсакIуэ сызэрырихьэлIам, гугъэза-
гъэу, гъэщIэгъуэну, сыт щыгъуи щIэ 
гуэрхэр къыдигъащIэу ар къыддо-
лажьэ».

- Сэри сэбэпышхуэ къысхуэхъуащ 
цигуныр. Фэбжь сиIам иужькIэ си Iэр 
къыздэмыбзу хъуати, хуэмурэ зэтеу-
вэжащ. Иджыпсту сыкъыщIэкIуэр 
мыбдеж къыщызгъуэта ныбжьэгъу-
хэм, си цIыхугъэхэм сахэтыну сфIэфI-
щи аращ. Iэпкълъэпкъым дежкIэ 
зэры сэ бэпым къищынэмыщIа, ди 
гукъы дэжми хохъуэ. Ди гъэсакIуэм 
дэтхэнэ зыми гулъытэ къытхуещIыф-
ри, дыхуэарэзыщ», - къыхегъэщ 
Строе вэ Валентинэ.

БАГЪЭТЫР  Луизэ.

«Бгы къабзэ-2026»

Зэи тщыгъупщэнукъым

Узыншагъэр езыгъэфIакIуэщ 

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

Къомыщэжынур
уи анэрэ  уи  нитIрэщ.

Лъэпкъ Iущыгъэ:

Дунейм
щыхъыбархэр

Зыгъэхьэзырар
БАГЪЭТЫР Луизэщ.

Жыжьэ - гъунэгъу

Бзэмрэ хабзэмрэ зи Iэпэгъу цIыху 
гуащIафIэщ Шэджэм къалэ дэт са-
бий гъэсапIэ «Ручеек» зи фIэщы-
гъэм и унафэщI КIэрэф Ларисэ. Ар 
псэемыблэжу и лэжьыгъэ мы-
тыншым пэрытщ, и лэжьэгъухэмрэ 
езымрэ щызэдэIэпыкъужу. Дызэ-
реплъымкIэ, гум къыбгъэдэкIыу 
пщIэ лэжьыгъэр сытым дежи мэ-
кIуатэ. «Узэгугъур  къогугъуж» 
жыхуиIэращ. «Ручеек» сабий Iы-
гъыпIэм щылажьэхэм, еш жыхуаIэр 
ямыщIэу, зыпэрыт IэнатIэм дерс 
гъэщIэгъуэнхэр щрагъэкIуэкI. Я 
IуэхущIафэхэм фIыщIэ тхылъ куэ-
ди къапокIуэ.

Псэлъэгъу схуэхъуа цIыху хьэ лэ-
мэтым къызжиIахэм фыщызгъэ-
гъуэзэнщ:

- ЛIэщIыгъуэ куэдым нэхъы-
жьыфIхэм къыкIуэцIраха ди бзэмрэ 
хабзэмрэ и Iуданэр зэпычмэ, зэ пы-
щIэжыгъуафIэ хъунукъым. Лъэп-
къым и бзэмрэ хабзэмрэ IэщIэхумэ, 
нэгъуэщIхэм яхэшыпсыхьыжынур 
къызэтегъэувыIэнырщ. Апхуэдэ гъуэ-
гур, дауи, шынагъуэщ. А псори 
зэрызэпы дмыгъэчыным дыхущIэ-
къупхъэщ. Ауэ, итIани, псом нэхърэ 
нэхъапэр и лъэпкъхэр дызэгурыIуэу 
дызэдэпсэу ныращ. 

Зи школ кIуэгъуэ мыхъуа сабийм 
деж къыщыщIэддзапхъэщ ар зыщыщ 
лъэпкъым и щэнхабзэм щIэпIы кIы-
нымрэ и тхыдэр егъэщIэнымрэ. А 
ныбжьым щитращ ныбжьыщIэм къэ-
хъугъэм къритауэ бгъэдэлъ зэчийм 
гъуэгу игъуэтын нэхъ щригъажьэр. 
АтIэми, дунейм къызэрытехьэу, анэ-
дэлъхубзэкIэ сабийм епсэлъэныр 
 хуолажьэ ар къызыхэкIам, зыщыщым 
къуэпс быдэкIэ пыщIа зэрыхъуным. 

Ахэращ щхьэусыгъуэ хуэхъуар ди 
сабий садым щытIыгъ цIыкIухэм пап-
щIэ Iэмал зэмыщхьхэр къэдгъэсэ-
бэпыным. Апхуэдэщ, псалъэм пап-
щIэ, дэ абыхэм джэгукIэ зэмы лIэу-
жьыгъуэхэр зэредгъащIэр, гущIэкъу 
уэрэдхэм зэрщIэдгъэдэIур, шыпсэ-
псысэу зэхэухуэна мультфильмхэм 
щIедгъэплъыр, езы цIыкIухэри я 
анэдэлъхубзэкIэ зэрызэпсэлъэным 
щIыхуэдущийр. А псом къадэкIуэуи, 
дэ ахэр къыхудоджэ нэгъуэщI 
лъэпкъхэм къахэкIахэми пщIэ хуа-
щIын зэрыхуейм, щыпсэу къэра-
лышхуэм и цIыхуу зэрыщытри зыха-
щIэу къэхъун папщIэ. 

Къэбэрдей-Балъкъэрыр щIыналъэ 
телъыджэщ. Мыбдежым къэралыб-
зэу къыщалъытащ адыгэбзэри, балъ-
къэрыбзэри, урысыбзэри. Апхуэдэу 
зэрыщытыр жылагъуэм ди къулеягъэ 
нэхъ инхэм ящыщщ икIи ди къалэнщ 
а псоми пщIэ хуэт щIыныр. 

Дызэрылажьэ программэр щIэны-
гъэшхуэ зыбгъэдэлъ цIыху щэджа-
щэхэу, психолог нэхъыфI дыдэу ду-
ней псом къыщалъытэу щыта Выгот-
ский Лев, Лурия Александр, Запоро-
жец Александр, Эльконин Даниил 

сымэ я IэдакъэщIэкIхэм тещIыхьащ. 
Псалъэм папщIэ, Выготскэм жиIауэ 
щытащ: «НыбжьыщIэм и къэухьым 
зыщиужь зэманыр блэбгъэкIмэ, Iэ-
малыфIу уиIар къыпхуэу быдыжыну-
къым. Аращи, акъылым и зэпцIы-
гъуэм деж ебгъэщIэфыр, гурыб-
гъэIуэфыр хэпщэн хуейщ. Сабийм   
зэхихыр зэи щыгъуп щэркъым, и      
гъа  щIэм и кIыхьагъкIи къыще-
гъэсэбэп».

Дызэрылажьэр мы пэхуэщIэхэм 
(проектхэм) япкъ итущ: «Гущэкъу 
уэрэд»; «Нартхэм я деж дыщо-
хьэщIэ»; «Щэнхабзэхэр зэщIожьууэ»; 
«Унагъуэм исхэм я псысэ»; «Анэр 
 гуфIэ щыщIэркъым»; «ЛIэужьыр 
бжьиблкIэ мауэ». Мыхэр зи пIалъэ 
имыкI Iуэхущ. Илъэс къэс къытед-
гъэзэжурэ абыхэм долэжь, щIэ хы-
доухуанэри.

Ди гъэсэнхэм ящыщ сабийхэр 
зэхьэзэхуэ зэмылIэужьыгъуэхэм хы-
догъэхьэ. Псалъэм папщIэ, «Сыва-
гъуэщ» («Я звезда») фIащауэ Кавказ 
Ищхъэрэм щрагъэкIуэкI сабий зэпе-
уэм анэдэльхубзэкIэ усэ къыщеджа 
ХьэпцIэ Амелирэ Къущхьэ Iэдэмрэ 
лауреат щыхъуауэ щытащ. Апхуэдэ 
щапхъэ куэд диIэщ. 

ПщIэрэ щхьэуэ къытхуагъэфэщам 
я нэхъыщхьэщ 2025 гъэм и дыгъэ-
гъазэм къыщыщIэдзауэ ди сабий 
садыр лъэпкъ-щэнхабзэ, бзэ зэмы-
лIэужьыгъуэхэр хъумэнымкIэ феде-
ральнэ IуэхущIапIэу къызэралъытар. 
Ар дэркIэ ехъулIэныгъэшхуэщ. Дэ 
сытым дежи дыхущIокъу ди къэухьым 
зэрызедгъэужьыным, ар сабийхэм 
зэрабгъэдэтлъхьэным. 

Илъэсищым къриубыдэу дэ тхузэ-
фIэкIащ гущэкъу уэрэдкIэ къыщIэд-
дзэу федеральнэ утыку дихьэну. Зэ-
ман дызыхуэкIуэм сыхэтыну си му-
радщ нэгъуэщI къэралхэм щыщхэри 
къыздрагъэблэгъэну, «Психологием-
рэ егъэджэныгъэмрэ: къызэднэкIар, 
дызыхуэкIуэр, Iуэху зехьэкIэщIэхэр» 
еянэ урысейпсо зэхуэсым. Абы ди 
лэжьыгъэм теухуауэ сыкъы щып сэ-
лъэнущ. 

Си лэжьэгъу Тхьэмокъуэ Мадинэрэ 
сэрэ дыхэтащ Москва щекIуэкIа, «Са-
биигъуэм и гъуазэхэр 6.0» зыфIаща, 
зи школ кIуэгъуэ мыхъуахэм щIэны-
гъэ ябгъэдэлъхьэнымкIэ урысейпсо 
зэхуэсым. Абдежым ди сабий Iыгъы-
пIэм щIыхь тхылъ къыщыхуагъэфэ-
щащ. ЖыпIэнур арамэ, нэгъуэщI 
щIыпIэхэм къыщызэрагъэпэщ апхуэ-
дэ зэхыхьэхэми дыхэтщ. 

Ди сабий IыгъыпIэр зыхуей-зы-
хуэфI хэмкIэ нэхъ къызэгъэпэща 
 хъунымкIэ дапщэщи сэбэп къыт-
хуэхъухэм я цIэ-унэцIэхэри къыхэзгъэ-
щынут. Ахэр, псом япэрауэ, Шэджэм 
районым и щIыпIэ администрацэм 
социальнэ IуэхухэмкIэ и къудамэм и 
унафэщI Iэрыпщэ Жаннэ, егъэ-
джэныгъэмкIэ а IэнатIэм и методист, 
филологие щIэныгъэхэмкIэ кандидат 
Щокъарэ Оксанэ, Шэджэм щIына-

лъэм и администрацэм егъэджэны-
гъэмкIэ и IэнатIэм IэмалыщIэхэр 
къэхутэнымкIэ и къудамэм и унафэщI 
Борсэ Алёнэ, егъэджакIуэ-гъэсакIуэ-
хэм я Iэзагъэм зэпымыууэ щыхагъа-
хъуэ центрым и тхьэмадэм и къуэдзэ 
Кравцовэ ФатIимэ сымэщ. 

КъинэмыщIауэ, сенатор Къанокъуэ 
Арсен сом мин 250-рэ къыдитри, 
 сабийхэм къахуэдгъэсэбэпы пхъэ тех-
никэр абыкIэ къэтщэхуащ. Къыхэз-
гъэщынут, хьэщIэ лъапIэхэри 
къызэрытхуеблагъэр. Догугъэ мы 
илъэсыр имыкI щIыкIэ Къанокъуэ Ар-
сени ди республикэм и Iэтащхьэ 
КIуэкIуэ Казбеки къытхуэкIуэну.

АдэкIэ я цIэ къисIуэну сыхуейщ си 
лэжьэгъу, псэемыблэжу и IэнатIэм 
пэрыт гъэсакIуэ Щокъуий Лидэ. Аращ 
къызэзыгъэпэщыр адыгэбзэкIэ ед-
гъэкIуэкI дэтхэнэ зы Iуэхугъуэри. Лидэ 
зэхигъэува гущэкъу уэрэд цIыкIухэр 
сабийхэм къаIурыщэщу жаIэ, игъэ-
хьэзыра театр теплъэгъуэхэм яфIэфIу 
щоджэгу. Гъэсэныгъэ Iуэхухэм ящыщ 
адыгэбзэкIэ тщIыхэр Батыр Эльмирэ, 
балъкъэрыбзэкIэ къызэдгъэ пэщхэр 
Гамаевэ Аленэрэ Кожашевэ Зай-
нафрэ я фIыгъэщ. 

ГъэсакIуэ нэхъыжь Тхьэмокъуэ Ма-
динэ сабийхэм я анэхэмрэ анэшхуэ-
хэмрэ щIэх-щIэхыурэ яIуощIэ, хьэл-
щэн дахэ зэрыбгъэдалъхьэм папщIи 
фIыщIэ яхуещI. Мазэм къриубыдэу зы 
махуэ яхухыдохри, сабий садым щы-
лажьэхэм адэ-анэхэр къыдогъэ бла-
гъэри, хабзи нэмыси зэрахьэу я щIэб-
лэр къагъэтэджын зэрыхуейм  даху то- 
псэлъыхь. Апхуэдэхэм деж, цIыкIу-
хэри къытхэту гущэкъу уэрэд адыгэ-
бзэкIи балъкъэрыбзэкIи жыдоIэ. 

Зэкъуэтыныгъэр къызэрыщIидзэр 
къыхуеджэныгъэкIэкъым, атIэ нанэ 
Iумахуэм и гущэкъу уэрэд дахэхэм-
кIэщ. Дерсхэр зэрыщIэддзэр джэгу-
гъуэхэмкIэщ, сабийхэмрэ абыхэм я 
адэ-анэхэмрэ, псори дызэгъусэу, 
лъэпкъым и хъугъуэфIыгъуэхэр нэхъ 
хъума, ипэкIэ гъэкIуэта зэрыхъуным 
дытопсэлъыхь. 

ЦIыкIухэм, Урысей Федерацэм ис 
адрей лъэпкъхэм къадекIуэкIхэми 
дахутепсэлъыхькIэрэ, ди щэнхабзэр 
нэхъ зэредгъэщIэным тыдогъащIэ. 
КъызэрытлъытэмкIи, ари IэмалыфIщ 
лъэпкъхэм я зэхуаку дэлъ зэпыщIэны-
гъэхэр гъэбыдэнымкIэ. Ди деж къе-
кIуалIэ сабийхэм, джэгукIэ зэмылIэу-
жьыгъуэхэр ди тегъэщIапIэу адыгэб-
зи, урысыбзи, балъкъэрыбзи, ин-
джылызыбзи ядогъащIэ, а бзэхэмкIи 
уэрэд цIыкIухэр жыдогъэIэ, бжыгъэ-
хэм хащIыкIыу, фIэхъус хыкIэхэм щы-
гъуазэу къыдогъэхъу, хьэщIэр къызэ-
рырагъэблагъэ-зэрырагъэжьэж щIы-
кIэм худогъасэ. 

КъинэмыщIауи, дэ къытхуокIуэ ди 
республикэм бзищымкIи къыщыдэкI 
газетхэмрэ журналхэмрэ. Абыхэм 
 къидджыкIхэр ди лэжьыгъэм куэдрэ 
къы щыдогъэсэбэп. 
Зыгъэхьэзырар  КЪАНКЪУЛ  Раисэщ.

ГугъэфIхэр  уагъэщI

Къэбэрдей-Балъкъэр 
Республикэм къэрал кIуэцI 
IуэхухэмкIэ и министр, по-
лицэм и генерал-лейтенат 
Крючков Вячеслав щIына-
лъэ МВД-м щахуэзащ я 
лэжьакIуэщIэу 26-м, Белго-
род, Волгоград, Дон Iус Рос-
тов, Новгород Ищхъэ рэ, 
Краснодар, Уфа, Ставро-
поль Урысей МВД-м и ака-
демиехэмрэ институ т хэм рэ 
къыщызыухахэу 63-м.

ИЛЪЭСИТХУКIЭ еджэу 
офицер званиехэр зрата зи 
щIалэгъуэ IэщIагъэлIхэм 
 къалэныр щрахьэкIынущ 
Къэ бэрдей-Балъкъэрым 
къэ рал кIуэцI IуэхухэмкIэ и 
IэнатIэхэм. 

Крючков Вячеслав къыхи-
гъэщащ полицэм и лэ жьа-
кIуэщIэхэм пщэрылъ щащIа 
жэуаплыныгъэм мыхьэ нэ-
шхуэ зэриIэр икIи къулыкъу 
къалэныр нэщIысауэ икIи 
пэжу ирахьэкIыну яжриIащ. 

- Фи лэжьыгъэр - псом 
япэу цIыхухэр хъумэнырщ. 
Махуэ къэс фэ фыпэрыты-
нущ абыхэм я шынагъуэн-
шагъэр къызэгъэпэщыным. 
ЕджапIэ нэхъыщхьэхэм щы-

зэвгъэгъуэта щIэныгъэм     
фи лэжьыгъэр тегъэщIауэ 
щрет. Пэжу, пщIэ иIэу фи 
 къулыкъур ефхьэкI, фи жэ-
уаплыныгъэр зыщывмыгъэ-
гъупщэ, - яжриIащ минист-
рым.

Абы пэджэжу, офицерхэм 
жаIащ Къэбэрдей-Балъкъэ-
рым и щIыналъэм жылагъуэ 
хабзэмрэ шынагъуэнша-
гъэмрэ щыгъэбыдэным я 
къарум къихьыр зэрырахьэ-
лIэнур.  

Зэхуэзэм иужькIэ, лэжьа-
кIуэщIэхэр КъБР-м зи къа-
лэн зыгъэзащIэу хэкIуэда 
 хабзэхъумэхэм я фэеплъым 
деж кIуэри, дакъикъэкIэ щы-
гъуащ. 

УЭРДОКЪУЭ  Женя.

Яхуэзащ, еджауэ къэзыгъэзэжахэм

Ныбжьэгъугъэ
хуэмеижура?

Германием къыщыдэкI 
газетхэм зэратхымкIэ, нэ-
мыцэ дзэ IуэхущIапIэ хэ-
хахэм жыджэру кIэлъы-
плъын щIадзащ УФ-м и 
посольствэу Берлин щы-
Iэм. «Берлин дэт Урысей 
посольствэри къэралым 
къакIуэ хьэрычэты щIэ хэ-
ри иджыпсту «гулъытэ хэ-
ха» зыхуащIхэм ящыщщ», 
- къыхагъэщ абыхэм.

ФРГ-м щихьэкIэ, къэра-
лым щIэкIуа мурадхэр зэ-
хагъэкIын папщIэ, я нэIэ 
зытрагъэтынухэм ящыщщ 
хьэрычэтыщIэхэм я мыза-
къуэу, абыхэм я унагъуэ-
хэм, я Iыхьлыхэм.

ФРГ-м и МИД-м и уна-
фэщI Вадефуль Йоханн 
фокIадэм и 1-м жиIауэ щы-
тащ Германием Урысейм и 
генеральнэ консульствэу 
Бонн щыIэр зэрызэхуи-
щIыжынур, Берлин дэт 
Урыс унэм и лэжьыгъэм 
ехьэлIа зэгурыIуэныгъэм 
къару имыIэжу къызэри-
лъытэнур. ИужьыIуэкIэ 
 УФ-м и МИД-м къыхигъэ-
щащ ФРГ-м зэныбжьэгъу-
гъэр зэрыкъуилъхьэж 

«Адыгэ псалъэм» и ныбжьэгъу пэж-
хэм, ди щIыналъэм и нэхъыжьыфIхэм 
ящыщщ Ислъэмей жылэм щыпсэу 
 Къардэн Мухьэмэд. Республикэм и 
 мэкъумэш IэнатIэм и зыужьыныгъэм 
хэлъхьэныгъэфI хуэзыщIа хэкупсэр ди 
газетым и щIэджыкIакIуэ набдзэгуб-
дзаплъэщ. Мухьэмэд щIэх-щIэхыурэ 
къыхуотхэ, и къалэмыпэм къыпыкI тхы-
гъэ хьэлэмэтхэмкIэ къыддэгуашэу. 
 Къардэным и нобэрей тхыгъэр зытеу-
хуар 1941 - 1945 гъэхэм екIуэкIа Хэку 
 зауэшхуэм лIыгъэ зэрихьэу хэта и къуа-
жэгъу Мэзан Сыхьэт Башир и къуэрщ. 

«ЗАУЭ гущIэгъуншэм и гын гуащIэр 
зыщIихуахэм ящыщщ Ислъэмей къуажэм 
щыщ Мэзан Сыхьэт Башир и къуэр. Хэку 
зауэшхуэм щыщIидза махуэм ар щIэлъэIу-
ри фронтым кIуащ, иухыхкIи щыIащ 
Нэмыцэ зэрыпхъуакIуэхэм езэуащ, лIыгъэ 
зэрихьащ. Зауэр зэриухыу Мэзаным 
 къуажэм къигъэзэжри, партым и щIыпIэ 
зэгухьэныгъэм и секретару, бригадэм, 
гъэш фермэм, иужькIэ гъавэ хъумапIэм я 
унафэщIу лэжьащ. А IэнатIэ мытыншхэр 
щIыхь пылъу кърихьэлIащ абы, дунейм 
 тетыхукIэ (жэнэтыр унапIэ хуэхъуауэ Тхьэм 
къыщIигъэкI).

Мэзан Сыхьэт и зауэ хъыбархэм куэдрэ 
седэIуащ сэ. Псом хуэмыдэу си гум къинэ-
жащ Запорожье къалэм щекIуэкIа зауэ 
 гуащIэр. Топгъауэхэр щагъэхьэзыр шко-
лыр фIы дыдэу къиуха иужькIэ, «Топгъауэ 
нэхъыфI» бгъэхэIу дамыгъэр къратащ 
Сыхьэт. Зауэм Iухьэн ипэ къихуэу Мэзаныр 
командирым и деж щIыхьэри тхылъымпIэ 
итхар и пащхьэ ирилъхьащ. «Зауэ энатIэм 
дыIухьэн ипэ къихуэу, ныбжьэгъу коман-
дир, сыволъэIу ди теIуэныгъэ псоми и 
къызэгъэпэщакIуэ Коммунист партым 
сыхэвгъэхьэну. Сыхуейщ щIыхь ин зиIэ Ле-
ниным и партым сыхэту си гъащIэр сты-
ну», - итт Мэзаным командирым и стIолым 
трилъхьа тхыгъэм. «Сыт «си гъащIэр сты-
ну сыхуейщ» жыхуэпIэр? - зэпигъэуащ 
 командирым и еджэныр. - Дэ дыщIэзауэр 
ди гъащIэр ттыну аракъым, атIэ текIуэны-
гъэр къэтхьыну, дыпсэуну аращ. Пэжкъэ 
ар, ныбжьэгъу сержант?»

Сыхьэт и дамэр ищIащ икIи укIытауэ 
лъэныкъуэкIэ еплъэкIащ.

«КIуэ, къитхыкIыж, - къритыжащ абы 
лъэIу тхылъыр. -ЛIэныгъэм теухуауэ зы 
псалъэ хэту сумыгъэлъагъу. Абы ирегуп-
сыс фашист зэрыпхъуакIуэхэр. Сэ уи лъэ-
Iур згъэзэщIэнщ». «СынодаIуэ, ныбжьэгъу 
командир», - жиIэри тхыгъэр тэмэм ищIы-
жыну ар IукIыжащ.

Коммунист щыхъуа япэ махуэр Сыхьэт и 

дежкIэ гъэунэхуныгъэ ину щытащ. Запо-
рожье къалэр зыIурадзэну нэмыцэхэр 
щхьэхыу къебгъэрыкIуэрт. Мэзаныр зыхэт 
фочауэ гупыр абыхэм япэщIэуващ. Бийм 
яхэуэу щIидза къудейуэ, щхьэр кърамы-
гъэIэту топышэр къателъалъэу хуежьащ.. 
«Пантерэ» танкIищым къыпакIухьыну 
лъэныкъуэкIэ загъэбзэхри, адрей плIым 
занщIэу къахуэкIуэу щIидзащ. ТIум мафIэ 
ирадзу ягъэса щхьэкIэ, ди сэлэт зыбжанэ 
хэкIуэдащ. Зыри зыбгъэдэмытыж топым 
Мэзаныр бгъэдыхьэри, зы дакъикъэ нэхъ 
дэмыкIыу «Пантерэм» и «псэр» хихащ.

Абы къыкIэлъыкIуэ адрейхэри жыжьэ 
ягъэкIуакъым. Ауэ топгъауэхэм къелауэ 
щыIэ танкIитIыр лъэныкъуэкIэ щыт за-
уэлIхэм яхэлъадэри зэтрапIытIащ. Ар 
зылъэгъуа Мэзаныр хъийм икIауэ кIиящ: 
«МыдэкIэ къэвгъазэ, зэраукI сэ фэзгъэ-
лъагъунщ!» Куэд дэмыкIыу Мэзаным 
абыкIэ топыр игъэзащ, щIалэхэм ялъ 
ищIэжыну. КъехъулIащ абы и мурадыр. 
ИужькIэ  елъагъу къэнауэ щыIэ зы танкыр 
накIуэпакIуэу къыхуэкIуэу. Сыхьэт и гъусэ 
сэ лэтым гъущI къутахуэ къытохуэри хегъа-
щIэ. Абы нэхъри къигъэгубжьауэ гъунэгъу 
дыдэ къыхуэхъуа танкым иреубыдылIэри 
йоуэ ар. Щытхъу ин зиIэ «Пантерэр» и пIэм 
иджэрэзыхьу къэнащ, техуа топышэм хи-
гъащIэри. Сыхьэт езыри уIэгъэ хъуат: абы 
и щхьэмкIэ къежэх лъыр и нэм щIэлъэдэ-
жат, и нэкIури иуфэбгъуат. А псоми я 
зэранкIэ щIагъуэу иригъэлъагъужыртэ-
къым къэхъукъащIэ псори, атIэми къи-
кIуэт имыщIэу зауэрт. ЩIакIуэ кIапэм къы-
ды теува нэмыцэхэм абы яригъэщIащ 
адыгэ  щIалэм зыри псэууэ зэраIэщIэмы-
кIынур. 

Апхуэдэу лIыгъэ хэлъу Мэзаныр щызэ-
уащ зауэшхуэм и губгъуэхэм. А зауэжьым 
иужькIэ Сыхьэт иджыри щIыпIэ куэдым 
щызэуащ. ЛIыгъэрэ хахуагъэу зэрихьахэм 
папщIэ абы къыхуагъэфэщауэ щытащ ор-
денитIрэ медалихрэ».

Зыгъэхьэзырар   КЪАРДЭН  Маритэщ.

Урысей гвардием и упра-
вленэу Къэбэрдей-Балъ-
къэр Республикэм щыIэм 
хъыбар фегъащIэ. 

IЭЩЭ зи Iэхэм дзэ Iуэху хэ-
хам хэтхэм (СВО) ахэр ираты-
ну хуеймэ, Урысей гвардием и 
щIыналъэ IэнатIэм е лицензэ-
хуит зыщI лэжьыгъэмкIэ къу-
дамэхэу зи офисхэр Къэбэр-
дей-Балъкъэр Республикэм и 
район псоми щыIэхэм яхь хъу-
нущ. 

СВО-м папщIэ ят Iэщэм 
 ныкъусаныгъэ, дерт имыIэу 
щытын хуейщ. Iуэху хэхам 
къыщагъэсэбэпыну щIэупщIэ 
нэхъ зиIэу къонэж калибр 
12/70 -рэ 12/76-рэ зиIэ, ди хэ-
кум, хамэ къэралхэм щащIа 
Iэщэр. Апхуэдэуи 7.62 мм, 8.6 
мм, 12.7 мм калибр зиIэ 
щакIуэ фочхэм. 

КъинэмыщIауэ, Iэщэ зиIэ-
хэм ахэр СВО-м хэт зауэлIхэм 
ират хъунущ. Iэщэр дзэ часть 
хэхам Iэрагъэхьэ Урысей гвар-
дием Iэщэр тыгъэ зэрыхуэ п-
щIым щыбгъэгъуэза нэужь. 
Хъыбарыр ебгъащIэ хъунущ 
лицензэ-хуит зыщI лэжьы-
гъэмкIэ къудамэм уэ езыр 
укIуэу, апхуэдэуи Къэрал 
Iуэхутхьэбзэхэр порталымкIэ. 
Абы папщIэ нэхъ пасэу зеб-
гъэтхын хуейкъым. 

Урысей гвардием и упра-
вленэу Къэбэрдей-Балъкъэр 
Республикэм щыIэм и къуда-
мэхэм я хэщIапIэхэр: 

Налшык къалэ, Калинин-
градскэ уэрам, 49; Бахъсэн 
 къалэ, Лениным и уэрам, 61-а; 
Прохладнэ къалэ, Лениным и 
уэрам, 153; Нарткъалэ, Лени-
ным и уэрам, 33; Тэрч къалэ, 
Къанкъуэщым и уэрам, 61; 
Май къалэ, Трудовая уэрам, 
56; Тырныауз къалэ, Эльб-
русскэ проспект, 70; Дзэлы-
къуэкъуажэ, Комсомольскэ 
уэрам, 83; Къэщкъэтау, Мечи-
евым и уэрам, 108.

БАХЪСЭН  Азэмэт.

Дзэ Iуэху хэхам
хэтхэм папщIэ

 Iуэ ху хэм хуэфащэ жэуап 
зэ рыратыжынур.

Зэгуэр Урысеймрэ Герма-
ниемрэ зэхущытыкIэфIхэр 
яIамэ, иджыпсту нэмыцэ-
хэм а псор зэIагъэхьэ, - 
жеIэ УФ-м и лIыкIуэу Бер-
лин щыIэ Нечаев Сергей.

Ущымыхьэмэ,
уи гугъу

ищIынукъым

Къэрал статус иIэу щы-
мытми, мыщэр Урысейм 
и дамыгъэ пэлъы тэщ. 
2026 гъэм къызэрапщы-
тамкIэ, Подмосковьем и 
мэзхэм мыщэ гъуа бжэ 
 80-м нэблагъэ зэпымыууэ 
е пIалъэкIэ щопсэу. 

ЩIЫНАЛЪЭМ иужьрей 
илъэси 10 - 15-м мыщэм я 
бжыгъэм хуэдитIкIэ щыхэ-
хъуащ. Ар ирапх Москва 
областым и Тхылъ Плъы-
жьым иратхауэ ещэ кIуэну 
зэрыхуимытым.

ФокIадэм и 29, гъубж

Гум и дунейпсо махуэщ 
ТхьэкIумэ, пэ, тэмакъ 

узыфэхэр зэуэлIахэр зы-
гъэхъуж дохутырым и ду-
нейпсо махуэщ 

1807 гъэм къалъхуащ 
адыгэ тхакIуэ, дзэ къулы-
къущIэу щыта Къаз-Джэ-
рий СулътIан. 

1921 гъэм къалъхуащ Со-
вет Союзым и ЛIыхъужь 
Хьэбэчыр Умар. 

1932 гъэм къалъхуащ 
кхъухьлъатэзехуэ, гене-
рал-лейтенант, Сирием и 
лIыхъужь Абазэ Мамдухь. 

1960 гъэм къалъхуащ 
Къэбэрдей къэрал драмэ 
театрым и актёр, КъБР-м 
щIыхь зиIэ и артист Быдэ 
Хьэсэн. 

Дунейм и щытыкIэнур
«pogoda.yandex.ru сай-

тым зэритымкIэ, республи-
кэм уэшх къыщешхынущ. 
Хуабэр махуэм градус 14 - 
15, жэщым градус 13 щы-
хъунущ.

ФокIадэм и 30, бэрэжьей

ЗэдзэкIакIуэм и дуней-
псо махуэщ 

Абхъаз Республикэм и 
лъэпкъ гуфIэгъуэщ - Кур-
жы-Абхъаз зауэм къыщи-
хьа ТекIуэныгъэр егъэ-
лъапIэ 

1960 гъэм Налшык лэ-
жьэн щыщIидзащ алэ-
рыбгъу щащI «Горянка» 
фаб рикэм. 

1930 гъэм къалъхуащ 
США-м щыIэ Адыгэ Хасэм 

и лэжьыгъэм жыджэру 
хэта, егъэджакIуэ Хьэвжо-
къуэ Маждэ. 

1947 гъэм къалъхуащ Си-
рием шынагъуэншагъэм-
кIэ и къарухэм я генерал-
полковник, жылагъуэ 
лэжьакIуэ Абазэ Уэлид. 

1952 гъэм къалъхуащ 
 КъБР-м щIыхь зиIэ и жур-
налист, публицист, «Ка-
бардино-Балкарская пра-
вда» газетым и редактор 
нэхъыщхьэу щыта Мэз Су-
саннэ. 

Дунейм и щытыкIэнур 
«pogoda.yandex.ru сай-

тым зэритымкIэ, республи-
кэм пшэр техьэ-текIыу 
щыщытынущ. Хуабэр ма-
хуэм градус 12 - 15, жэщым 
градус 13 щыхъунущ.

Къытхэхъуащ
Дыгъуасэ Къэбэрдей- 

Балъкъэрым къыщалъ-
хуащ сабий 20. Абыхэм 
ящыщу 9-р хъыджэбз 
цIыкIущ, 11-р щIалэщ. 

ФокIадэм зэрыщIидзэрэ 
ди щIыналъэм дунейм 
къыщытехьащ сабий 668-
рэ, илъэсым и пэщIэдзэм 
щегъэжьауэ 6528-рэ.

КЪИЩЫНЭМЫЩIАУЭ, 
къап щытэж пIалъэм къри-
убыдэу Iэщышхуэу яIыгъам 
и куэдагъым проценти 3-кIэ 
кIэрагъэхуащ е мин 270-рэ 
хъуащ. Абы щыщу жэм щхьэ 
бжыгъэри проценти 2,1-кIэ 
нэхъ мащIэщ е мини 138,4-м 
нэблагъэ. Мэлымрэ бжэ-

ным рэ мин 419,4-рэ хъуащ. 
Нэ гъабэрей бжыгъэхэм 
елъы тауэ проценти 5,5-кIэ 
нэхъ мащIэщ ар. Кхъуэ бжы-
гъэр илъэс ипэкIэ щыIам 
хуэдэу къэнэжащ - мин 1,9-
рэ. 

Мэкъумэш IуэхущIапIэхэм 
Iэщышхуэу яIыгъар щхьэхуэу 

къэдгъэлъагъуэмэ, абы и 
бжыгъэм проценти 2,5-кIэ 
хагъэхъуащ е мин 18,3-рэ 
 хъуащ. Мэлымрэ бжэнымрэ 
я бжыгъэри проценти 5-кIэ 
нэхъыбэщ нэгъабэ елъытауэ 
икIи мини 115,8-м ар нызэ-
рыхьэсащ. Апхуэдэу щыхъу-
кIи, джэдкъазыр процент 
 29-кIэ нэхъ мащIэщ, псори 
зэхэту мелуан 1,6-рэ хъуауэ 
аращ.

Къапщытэж пIалъэм къри-
убыдэу КъБР-м и мэкъумэш, 
фермер, уней IуэхущIапIэ-
хэмрэ унагъуэхэмрэ зэхэту 
лырэ джэдкъазылу къа-
лэжьам (псэууэ шэчауэ) про-
цент 1,6-кIэ хагъэхъуащ е 
тонн мин 84,3-рэ хъуащ. Гъэ-
шу къашар проценти 3,2-кIэ 
нэхъыбэщ е тонн мин 364,5-
рэ. ДжэдыкIэу кърахам про-
центи 2,9-кIэ хагъэхъуащ 
икIи мелуани 153-м ар ны-
зэрыхьэсащ.

Апхуэдэу щыхъукIи, мэкъу-
мэш IуэхущIапIэхэм я за-
къуэу щхьэхуэу къэдгъэлъа-
гъуэмэ, 2026 гъэм и шы-
щхьэуIу мазэм и кIэхэм ири-
хьэлIэу лырэ джэдкъазылу 
къалэжьам (псэууэ шэчауэ) 
проценти 7,7-кIэ кIэрагъэ-
хуащ е тонн мин 30,7-м 
нэблагъэ хъуащ. Гъэшу къа-
шар проценти 5,2-кIэ нэхъ 
мащIэщ е тонн мин 42,7-рэ. 
ДжэдыкIэу кърахам процен-
ти 6-кIэ хагъэхъуащ е мелуан 
27,4-рэ ар хъуащ.

СЫЖАЖЭ Аскэр.

Лым  хагъахъуэ

Кавказ Ищхъэрэм СтатистикэмкIэ и управленэм 
къызэритамкIэ, 2026 гъэм и шыщхьэуIу мазэм и кIэм ири-
хьэлIэу Къэбэрдей-Балъкъэрым и мэкъумэш, фермер, 
уней IуэхущIапIэхэмрэ унагъуэхэмрэ зэхэту джэдкъаз 
щхьэ бжыгъэу яIыгъар мелуани 3,87-рэ хъуащ икIи нэгъа-
бэ и апхуэдэ пIалъэм щыIа бжыгъэхэм нэхърэ процент 
18,7-кIэ нэхъ мащIэщ ар. Апхуэдэу щыхъукIи, гъэшу къа-
шэмрэ джэдыкIэу кърахамрэ я куэдагъым хагъэхъуащ.

Къэбэрдей-Балъкъэрым 
Бжыгъэр зи лъабжьэ зыу-
жьыныгъэмкIэ, связымрэ 
цIыхубэ зэпыщIэныгъэхэм-
кIэ и министерствэр, КъБР-м 
и Журналистхэм я зэгухьэ-
ныгъэр, «КъБР-Медиа» къэ-
рал кIэзонэ IуэхущIапIэр, 
«Заман», «Адыгэ псалъэ», 
«Кабардино-Балкарская 
правда», «Советская мо-
лодёжь», «Горянка» газет-
хэм, «Iуащхьэмахуэ», «Лите-
ратурная Кабардино-Балка-
рия», «Минги Тау», «Нур», 
«Нюр», «Солнышко» жур-
налхэм я редакцэхэр, «Къэ-
бэрдей-Балъкъэр» ВТК-р, 
«КъБР-Инфо» хъыбарегъа-
щIэ агентствэр, «Эльбрус» 
тхылъ тедзапIэр «Зэман» га-
зетым и къудамэм и уна-
фэщIу щыта Теммоев Му-
хьэдин Лэкъумэн и къуэм и 
Iыхьлыхэмрэ благъэхэмрэ 
яхуогузавэ ар дунейм зэре-
хыжам къыхэкIыу.

Къэбэрдей-Балъкъэрым 
Бжыгъэр зи лъабжьэ зыу-
жьыныгъэмкIэ, связымрэ 
цIыхубэ зэпыщIэныгъэхэмкIэ 
и министерствэр, КъБР-м и 
Журналистхэм я зэгухьэны-
гъэр, «КъБР-Медиа» къэрал 
кIэзонэ IуэхущIапIэр, «Адыгэ 
псалъэ», «Кабардино-Бал-
карская правда», «Заман», 
«Советская молодёжь», «Го-
рянка» газетхэм, «Iуащхьэ-
махуэ», «Литературная Ка-
бардино-Балкария», «Минги 
Тау», «Нур», «Нюр», «Сол-
нышко» журналхэм я редак-
цэхэр, «Къэбэрдей-Балъ-
къэр» ВТК-р, «КъБР-Инфо» 
хъыбарегъащIэ агентствэр, 
«Эльбрус» тхылъ тедзапIэр 
«КъБР-Медиа»-м Хъыбаре-
гъащIэ политикэмкIэ и упра-
вленэм периодическэ печа-
тымкIэ, тхылъ те дзэнымрэ 
полиграфиемкIэ и къудамэм 
и IэщIагъэлI пашэ Отаров 
Марат ТIэхьир и  къуэм хуо-
гузавэ и анэ Отаровэ (Аппо-
евэ) Зухъра Магомет и пхъур 
дунейм зэрехыжам къыхэ-
кIыу.

Гъэсэныгъэ

Ислъамым
и нур
ПлIанэпэр зыгъэхьэзырар

ЧЭРИМ Марианнэщ

«Пасэрей хьэрыпхэр апхуэдизкIэ па-
гэти, я щIопщыр щIым ехуэхамэ, зра-
гъэзыхыртэкъым, ар къащтэжын пап-
щIэ. Я вакъэ лъэпсыр тIатэмэ е зэпычмэ, 
ар япхэжыну я щхьэ хуагъэфащэртэ-
къым». 

А ПАГАГЪЫР щхьэщахын щхьэкIэщ 
 муслъымэным и щхьэр щIым трилъхьэну 
къалэн къыщIыхуащIар, жеIэ мы хъы-
барыр къэзыIуэтэж Гъэзалий Iэбу Хьэмид. 
Хьэл мыхъумыщIэхэм зэрызащыхъумап-
хъэм ущыхуиущий и тхылъым щIэны-
гъэлIыр щытопсэлъыхь динми цIыхугъэ-
ми емызэгъ пагагъэм укъызэрелынумрэ 
ар къызыхэкI щхьэусыгъуиблымрэ. 

1. УкъызыхэкIам урипэгэн. 
Мы лIэужьыгъуэр зыщхьэщыбгъэкIын 

папщIэ, ар уэ езым ббгъэдэлъ гуэру 
зэрыщымытыр, нэгъуэщIым хузэфIэкIар 
зэрызыкIэрыплъхьэр къэпщIэжын хуейщ. 
«Уэ уи адэжьхэм урогушхуэ, ауэ сыту 
цIыху мыхьэнэншэ абыхэм къащIэхъуар», 
- къехь щIэныгъэлIым къызытехъукIахэм-
кIэ зызыгъэщIагъуэхэм хужаIэ псэлъафэ 
цIэрыIуэр. НэгъуэщIым ищIар зыкIэ-
рыплъхьэкIэ, уэ езым зыпхъуэжыркъым. 
Уеблэмэ абы зэрызигъэщIагъуэ и адэжь 
щэджащэр къэпсэужамэ, къыжриIэнкIи 
хъунт: «ЩIыхьыр зейр сэращ, уэ хэт ухъу-
ну?» 

2. Дахагъэм ирипэгэн. 
ЛъагъугъуафIэу зыкъызыщыхъужыр и 

Iэпкълъэпкъыр зэрызэхэлъым иреплъ, 
жеIэ Гъэзалий. ЦIыху кIуэцIым къабзэкIэ 
уеджэну зы Iыхьи хэлъкъым. КIэтIийхэри, 
фэри, къупщхьэхэри, пэри, жьэри, тхьэ-
кIумэри, лъынтхуэхэри уэтэпскIэ кудащ. 
Ахэр къыздепхьэкIыу, дауэ «сыдахэщ» 
жыпIэу зэрызыбгъэщIэгъуэнур?

3. КъарууфIэу зыкъэлъытэжыным 
ирипэгэн. 

Уи пэгъуанэм къипщхьа бадзэм е ар-
гъуейм асыхьэтым ухигъэкIыжыфынущ а 
къарум. Пщтыр узэрыхъуу, апхуэдизкIэ 
 къарууншэ уохъури, уигу къызэры гъуэ-
тыжыным зэман ехь. АтIэ, и лъэгум къы-
хэуа банэм ириудыфынур псэущхьэхэр 
къы зэрытекIуэфыну сэфэтым щIрипэгэ-
нур сыт?

4.Мылъку зэрыбгъэдэлъымрэ дэIэпы-
къуэгъу зэрикуэдымкIэ зызыгъэщIа-
гъуэр.

 «Мыр цIыхум зыщIызыхиш щхьэусы-
гъуэхэм я нэхъ гурымыхьхэм ящыщщ, - 
етх Гъэзалий. - И мылъкум ирипагэр и 
шымкIэ е и унэмкIэ зызыгъэщIагъуэм 
ещхьщ. И шыр лIэмэ, е и унэр къауэмэ, 
зэрыщытам хуэдэ дыдэ хъужынущ ар». 

5.Тепщэм пэгъунэгъу зыщI къулыкъу 
зэриIэм иригушхуэныр.

И хьэлым елэжьыным и пIэкIэ, тепщэм 

зэрыпэгъунэгъумкIэ зызыгъэщIагъуэм и 
щытыкIэр Гъэзалий мафIэм тет шыуан 
къэкъуалъэм зэрыпэгъунэгъум ирипагэм 
ирегъэщхь. Шыуан пщтырым ирегъапщэ 
щIэх-щIэхыу зызыхъуэж унафэщIым и гур. 
Абы и ней къызэрыщыхуэу, къулыкъущIэ 
къызыфIэщIыжари адрейхэм ещхь хъу-
жынущ. А псоми ууей, уэ езыр Алыхьым 
пэгъунэгъу узыщI зыри хэлъкъым. 

6. ЩIэныгъэ зэрыббгъэдэлъымкIэ 
зыбгъэщIэгъуэн. 

«Мыр узыфэ нэхъ хьэлъэхэм ящыщщ, 
гугъуехьышхуэ пылъу фIэкIаи пхуэгъэхъу-
жыркъым, - етх Гъэзалий. - Апхуэдэу 
щIыщытыр щIэныгъэр Алыхьталэми 
цIыхуми я пащхьэм зэрыщылъапIэрщ».

Шэрихьэтым щIэныгъэм теухуауэ хэт 
жыIэгъуэ къомым щыгъуазэ хьэлимыр 
къызыфIэмыщIыжыну гугъущ. Абы пага-
гъыр щхьэщыкIынукъым, IуэхугъуитI къы-
гурымыIуауэ. 

Япэрауэ, абы ищIапхъэщ Алыхьталэр 
щIэныгъэ зыбгъэдэлъым нэхъ ткIийуэ 
зэрыхущытыр. ЩIэныгъэншэм хуигъэ гъум 
и Iыхьэ пщIанэри щIэныгъэлIым хуигъэ-
гъунукъым. Сыту жыпIэмэ, ищIэр ищIэжу 
Алыхьым пэщIэувэм и щыуагъэр нэхъ 
егъэикIэ, зэхэщIыкI куу зэрыритам 
къыпэкIуэ щэн зыхилъхьакъыми. ЩIэны-
гъэ зиIэу абы темытыжыр Алыхьталэм 
хьэмрэ шыдымрэ хуегъадэ. «Къемэт ма-
хуэм щIэныгъэлIыр мафIэм бгъэдалъа-
фэу и кIуэцIфэцIхэр къихуа нэужь, абы-
хэм къекIэрэхъуэкIын щIадзэнущ, шы дыр 
щхьэлмывэм къызэрыпекIуэкIым ещхьу. 
МафIэм хадзауэ хэсхэр къеупщIынущ: 
«Сыт къыпщыщIар?» Езым жэуап иты-
нущ: «Сэ цIыхухэм фIы ящIэну яжесIэрт, 
ауэ езым ар сщIэртэкъым. Iей фымы щIэ 
яжесIэрт, сэ езым ар сщIэрт», - къыщо-
кIуэ хьэдисым. Апхуэдэ шынагъуэ 
зэрыщхьэщытыр зыщIэ щIэныгъэлIыр 
къызыфIэщIыжынукъым, жеIэ Гъэза -  
лий. 

«ЕтIуанэрауэ, ягъэлъэпIэну зыхуэфащэр 
Алыхьым и закъуэщи, ар щремыгъупщэ. 
ЦIыхум зигъэпэгэху, ар Алыхьталэм деж-
кIэ гущыкIыгъуэ мэхъу. «Уэ си пащхьэм 
ущылъапIэщ, лъапIэу зыкъыпщымы-
хъужыху, - къыжреIэ Алыхьталэм цIыхум. 
- Ауэ лъапIэу зыкъызэрыпщыхъужу, си па-
щхьэм уи уасэр щехуэхынущ». 

7. Алыхьым папщIэ илэжь IуэхуфIхэм 
ирипэгэн. 

Тхьэшынагъэ зыхэлъ цIыхум адрейхэр 
езым нэхърэ нэхъ лъагэу елъагъури, и 
псапэхэр нэгъунэ IамыхынкIэ мэшынэ. И 
гъащIэр зэриухынкIи хъунум, псоми 
зэхуэдэу къытпэщылъ Къемэт Махуэм и 
къэпщытэгъуэм егупсысурэ, цIыхум пага-
гъым зыкъригъэлыфынущ, - жеIэ Гъэза-
лий.

Франджым мэлыжьыхьым и 10-м щекIуэкIыну хэхыны-
гъэм щызэпеуэнухэм Ле Пен Марин бжыгъэшхуэкIэ япэ 
итщ. ХэхакIуэхэр къыдихьэхын папщIэ, Ле Пен зи щхьэцыр 
щIэзыхъумэ бзылъхугъэхэм ар яхуэзымыдэ хабзэ къыди-
гъэкIыну франджыхэр къигъэгугъащ. 

АРЩХЬЭКIЭ, Ле Пен зэрыщыгугъам емыщхьу, ислъам 
диным зыкIи емыпха цIыхубзхэм IэлъэщI зытралъхьэурэ, я 
интернет напэкIуэцIхэр «щхьэфIэпхыкI» темэм ирагъэуфэб-
гъуащ. Хуэмурэ абыхэм IэлъэщI зэзышэкIа цIыхухъухэри 
 къахохъуэ. 

Уэрам сурэтыщIхэм яз Джереми «хиджаб» флэшмобым 
нэхъ гъэщIэгъуэныжу хэуващ. Абы езы Ле Пен Марин IэлъэщI 
телъу, и щхьэцыр щIэхъумауэ сурэт ищIри, плакатыр Париж 
щызэбгригъэкIащ. 

Дауи, хэхыныгъэ щыхъукIэ, кандидатхэр зэмыныкъуэкъуу 
хъуркъым. Ле Пен къыпэщIэтхэми жаIэн ягъуэт: «Бзылъху-
гъэхэм я щхьэцым иращIэнум фIэкIа, Франджым нэгъуэщI 
лъэпощхьэпо къимынэжауэ ара? Мыбы дызэригъэпудыр щхьэ 
къагурымыIуэрэ?» 

Франджым щрагъэкIуэкIа бжыгъэ къэпщытэныгъэхэм 
къызэрагъэлъагъуэмкIэ, цIыху куэдым яфIэфIкъым цIыхубз-
хэм я щхьэцыр зэрыщIахъумэр. Абы трищIыхьри, къыдэщIхэм 
я бжыгъэм хигъэхъуэн папщIэщ Ле Пен хиджабым и Iуэхур 
къыщIиIэтар. Ауэ захуагъэм и телъхьэхэр нэхъыбэу къыщIэкIа-
уэ, дин зезымыхьэхэри ислъамым къыщхьэщож.

ЗыбгъэщIэгъуэну щIагъуэкъым

Жасыр

19.29 
19.28 
19.26 
19.24 
19.22 
19.21 
19.19 
19.17 
19.15 
19.14 
19.12 
19.10 
19.08 
19.07 
19.05 
19.03 
19.02 
19.00 
18.59 
18.57 
18.55 
18.54 
18.52 
18.51 
18.49 
18.48 
18.46 
18.45 
18.43 
18.42 
18.41

Жэпуэгъуэм и нэмэз
  щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

Махуэхэр Пщэдджы-
жьыр

Дыгъэр
къыщы-
щIэкIыр

04.33 
04.34 
04.35 
04.36 
04.38 
04.39 
04.40 
04.41 
04.42 
04.43 
04.45 
04.46 
04.47 
04.48 
04.49 
04.51 
04.52 
04.53 
04.54 
04.56 
04.57 
04.58 
04.59 
05.01 
05.02 
05.03 
05.04 
05.06 
05.07 
05.08 
05.10

Шэджа-
гъуэр

12.05 
12.05 
12.05 
12.05 
12.04 
12.04 
12.04 
12.03 
12.03 
12.03 
12.03 
12.02 
12.02 
12.02 
12.02 
12.01 
12.01 
12.01 
12.01 
12.01 
12.01 
12.01 
12.00 
12.00 
12.00 
12.00 
12.00 
12.00 
12.00 
12.00 
12.00

06.03 
06.04 
06.05 
06.06 
06.08 
06.09 
06.10 
06.11 
06.12 
06.13 
06.15 
06.16 
06.17 
06.18 
06.19 
06.21 
06.22 
06.23 
06.24 
06.26 
06.27 
06.28 
06.29 
06.31 
06.32 
06.33 
06.34 
06.36 
06.37 
06.38 
06.40

Ичын-
дыр

15.17 
15.16 
15.15 
15.14 
15.12 
15.11 
15.10 
15.08 
15.07 
15.06 
15.04 
15.03 
15.02 
15.01 
14.59 
14.58 
14.57 
14.56 
14.54 
14.53 
14.52 
14.51 
14.49 
14.48 
14.47 
14.46 
14.45 
14.44 
14.44 
14.43 
14.43

17.49 
17.48 
17.46 
17.44 
17.42 
17.41 
17.39 
17.37 
17.35 
17.34 
17.32 
17.30 
17.28 
17.27 
17.25 
17.23 
17.22 
17.20 
17.19 
17.17 
17.15 
17.14 
17.12 
17.11 
17.09 
17.08 
17.06 
17.05 
17.03 
17.02 
17.01

1, махуэку
2, мэрем
3, щэбэт
4, тхьэмахуэ
5, блыщхьэ
6, гъубж
7, бэрэжьей
8, махуэку
9, мэрем
10, щэбэт
11, тхьэмахуэ
12, блыщхьэ
13, гъубж
14, бэрэжьей
15, махуэку
16, мэрем
17, щэбэт
18, тхьэмахуэ
19, блыщхьэ
20, гъубж
21, бэрэжьей
22, махуэку
23, мэрем
24, щэбэт
25, тхьэмахуэ
26, блыщхьэ
27, гъубж
28, бэрэжьей
29, махуэку
30, мэрем
31, щэбэт

Псэлъыхъу
е щIагъыбзэм

и къарур

ТхылъыщIэ

Мубарэк и къуэ Абдулыхь цIыху лъапIэр зэгуэр Джэбал 
и къуэ Мухьэз елъэIуащ Бегъымбар лъапIэу щэлатымрэ 
сэламымрэ зэхам къыбгъэдиха гуэр къыжриIэжыну. 
Мухьэз и нэпсхэр къекIуам къыщымынэу, зэщыджэу гъын 
щIидзэри, Бегъымбар лъапIэу щэлатымрэ сэламымрэ зэ-
хам и псалъэхэр къыхуиIуэтащ. 

ЩIЫЛЪЭМРЭ уафэмрэ имыухуэ щIыкIэ, Алыхьым мелыIы-
чибл къигъэщIащ. Уафэр иIэтри, ахэр куэбжиблым я зыры-
зу, плъыру Iуигъэуващ. 

МелыIыч-хъумакIуэхэм (цIыхухэм ящIар Алыхьталэм 
хуэзыхьхэм) пщылIым и псапэхэр нэхущым щегъэжьауэ жэщ 
хъуху уафэм драхьей, дыгъэм и нурыр къащхьэщихыу. Япэ 
уафэм нэса нэужь, ар зыщIам щотхъу, и пщIэр яIэт. Арщхьэ-
кIэ мелыIыч-плъырым къажреIэ: «IувгъэкIуэти, зыщIам 
ефтыж ар! Сэ цIыхухэр езмыгъэубыныр си къалэнщи, абы-
хэм яхуэпсалъэм и псапэр блэзгъэкIыу си Тхьэм къысхуидэ-
нукъым». 

ИтIанэ мелыIыч-хъумакIуэхэм нэгъуэщI цIыхум и псапэр 
драхьей, щытхъурэ ягъэбагъуэу. ЕтIуанэ уафэм зэрынэсу, абы 
и плъыр мелыIычыр къапоуври жеIэ: «ФыкъэувыIи, зыщIам 
ефтыж ар. Алыхьталэм сэ къысхуидэнукъым цIыхухэм захи-
гъэIуэн папщIэ, псапэ зыщIам къеIысхыу». 

ИужькIэ мелыIыч-хъумакIуэхэм нэгъуэщI цIыхум и псапэр 
ещанэ уафэм драхьей. Абы сэдэкъэуэ итам, нэмэзу ищIам, 
нэщIу иIыгъам я нурыр къыщхьэщихыу. Абдежым щыт 
мелыIыч-плъырым къажреIэ: «ФыкъэувыIи, ар къызэIыфхам 
ефтыж. Сэ пагагъыр сымыдэну си къалэнщ. ЦIыхухэм за-
хэзыIэтыкIым ищIахэр блэзгъэкIыу си Тхьэм къысхуидэну-
къым». 

Ауэрэ мелыIыч-хъумакIуэхэм вагъуэм хуэдэу лыд псапэ ира-
хьэжьэ, нэгъуэщI зы муслъымэным къыбгъэдахауэ. Абы 
щхьэщытщ нэмэз щыгъэу игъэжам, и духьэхэм, хьэжым, ум-
рэм я нурыр. Аргуэрми еплIанэ уафэм и плъыр мелыIычыр 
къапоув: «ФыкъэувыIи, ар къызэIыфхам ефтыж! И щIыбми 
и ныбэми феуэ! Сэ зыгъэбэлыхьыныр сымыдэну си къалэнщ, 
абы къыхэкIа Iуэхур блэзмыгъэкIыну си пщэ къыдалъхьауэ». 

Етхуанэ уафэм мелыIыч-хъумакIуэхэм драхьей псапэр унэм 
ирашэ нысащIэм ещхьу гъэщIэрэщIащ. АрщхьэкIэ мелыIыч-
плъырым жеIэ: «Къэзыхьам и плIэм тефлъхьэж ар! Сэ фы-
гъуэр сымыдэну си къалэнщ. А псапэр зейр дин лэжьыгъэкIэ 
къефIэкIхэм ефыгъуэрт икIи яхуэпсалъэрт. Алыхьым къыс-
хуидэнукъым фыгъуэнэдым илэжьар блэзгъэкIыу». 

НэгъуэщI зы цIыхум и нэмэзыр, сэджытыр, хьэжыр, умрэр 
еханэ уафэм драхьейрэ пэт, аргуэру мелыIыч-плъырыр 
 къапоув мелыIыч-хъумакIуэхэм: «ФыкъэувыIэт! Вгъэзэжи ар 
къызэIыфхам ефтыж. Абы гугъу ехьхэм гущIэгъу яхуищIу щы-
такъым, ядэIэпыкъуным и пIэкIэ ящыдыхьэшхыу. Сэ губыда-
гъыр сымыдэну сыкъагъэуващ мыбдежым». 

Ебланэ уафэм драхьей нэгъуэщI зыгуэрым Тхьэм хуилэжьа-
хэр. Абы и нэмэзым, нэщIым, сэджытым, адрей дин лэжьы-
гъэхэм уафэгъуагъуэм ещхьу Iэуэлъауэ щIэтщ, дыгъэм ещхьу 
зэщIолыдэ, мелыIыч мин щищ ящхьэщытщ. АрщхьэкIэ 
мелыIыч-плъырыр мыргуэрми къыпоув: «Вгъазэ! И гур 
иризэхуэфщI абы ищIахэмкIэ, мыхъуру тевгъэуэжи! Алыхьыр 
арэзы ящIын папщIэ ямыщIа Iуэху блэзгъэкIыркъым сэ. 
ЦIэрыIуэ зищIыну, щIэныгъэлIхэм пщIэ зыхуригъэщIыну, и 
цIэр игъэIуну арат ар зыхуейр. Алыхьым къысхуидэнукъым 
сэ загъэлъэгъуэн папщIэ, гу къабзэкIэ ямылэжьар блэз-
гъэкIыу, Езыми яIихынукъым». 

«Уа Алыхьым и ЛIыкIуэ! - зыхуигъэзащ Мухьэз Бегъымбар 
лъапIэу щэлатымрэ сэламымрэ зэхам. - Уэ Алыхьым ури-
ЛIыкIуэщ, сэ икIэри ипэри сы-Мухьэз къудейщ». «Сэ сызы-
тетым тет, уи IуэхущIафэхэм дагъуэ яIэу щытми, - къыжриIащ. 
- Мухьэз! Уи бзэгур КъурIэныр зыщIэ уи къуэшхэм 
яхуэпсэлъэным щыхъумэ. Уи гуэныхьыр уэ хьыж, абыхэм 
ятумылъхьэу, ахэр Iейуэ жыпIэурэ, уэ зумыгъэфI, защхьэ-
щумыIэтыкI. Мы дунейм и Iуэхухэр ахърэт Iуэхум хыумыпщэ. 
Уи хьэл Iейм зыщадзеин хуэдэу, цIыхухэм уемыпэгэкI. Зыр 
щыту, адрейм уемыхъуцацэ, укъызыфIэмыщIыж, армыхъу-
мэ, мы дунейм и берычэтым улъэмыIэсыжу ухъунущ. 
ЦIыхухэм я гур умычатхъэ уи бзэгумкIэ, армыхъумэ, Къемэт 
Махуэм МафIэм бгъэдэт хьэхэм узэпкъратхъынщ». 

ЦIыхухэм я гур
умыкъутэ

Зэгуэрым сулътIанымрэ уэзирымрэ я гупсысэкIэр 
зэтехуакъым. «Хьэлимхэр (диным хуеджа щIэны-
гъэлIхэр) нэхъ Iущщ, абыхэм пщIэ нэхъ яIэщ», - жиIэрт 
сулътIаным. Уэзирым идэртэкъым: «Хьэуэ, си сулътIан, 
ущоуэ, нэхъ Iущыр щихъхэращ (щIэныгъэ щэху зыб-
гъэдэлъ цIыху лъапIэхэр). Зэдауэр кIыхь щыхъум, 
Алыхьым хуэлажьэ щIэныгъэлI лIэужьыгъуитIри 
ягъэунэхуну мурад ящIащ. 

УЭЗИРЫМ и IуэхутхьэбзащIэм динар мин иритри, хьэ-
лимхэм я деж игъэкIуащ. «Пащтыхьым мыр нэхъ губзы-
гъэу, нэхъ зыхуэфащэу фхэтым IэщIэфлъхьэ», - жиIащ 
яжеIэ. ЩIалэр хьэлимхэм я деж макIуэри, унафэр  яхуехь. 
«Сэращ ар зыхуэфащэр», - жеIэ зым. «Абы пцIы еупс, - 
идэркъым адрейм. - Сэращ ар зэптынур». «КъызгурыIуа-
къым, хэт нэхъ хуэфащэми», - жиIэри, ахъшэр зыхьам 
тыгъэр зыми иримыту игъэзэжащ.

 «Иджы ахъшэр щихъхэм яхуэхь», - къыжреIэ уэзирым. 
ЛIыкIуэм унафэр егъэзащIэ. «Хэт мы тыгъэр иратыну нэхъ 
зыхуэфащэр?» - йоупщI ар щихъхэм. Дэтхэнэ зыми ад-
рейм дежкIэ и Iэр ишийуэрэ: «Си къуэшым нэхъ хуэфа-
щэщ ар, абы IэщIэфлъхьэ», - жеIэ. «КъызгурыIуакъым, 
зэстын хуейр хэтми», - жеIэри, щIалэм аргуэру уэзирым 
деж егъэзэж. 

Иджы уэзирым и лIыкIуэм маисэ IэщIелъхьэ: «Мыр 
 къащти, щихъхэм я деж кIуэ. Пащтыхьым нэхъыщхьэу 
фхэтыр яукIыну унафэ ищIащ, яжеIэ». ЩIалэр яхыхьэу 
упщIэр щаритым, псори утыкум къихьащ: «Сэращ нэ-
хъыщхьэр, сэ сывукI». Дэтхэнэ зыми и псэр итыну хьэзырт, 
адрейр къригъэлын папщIэ. «КъызгурыIуакъым, укIын 
хуейр хэтми», - жиIэри, щIалэм уэзирым деж игъэзэжащ. 

«Иджы хьэлимхэм я деж кIуэи, ардыдэр яжеIэ», - унафэ 
къыхуещI уэзирым. «Хэт фи нэхъыщхьэр?» - яхохьэ 
лIыкIуэр хьэлимхэм, унафэ къыхуащIами щыгъуазэ ещI. 
«Сэракъым! Сэ сынэхъыщхьэкъым!» - жиIащ дэтхэнэ зы-
ми. ЩIалэм игъэзэжри, псори уэзирым жриIэжащ. 

 Арати, уэзирым и лIыкIуэр сулътIаным деж ишэри, псо-
ри хуригъэIуэтащ. УщIызэдэуэн щыIэжтэкъым.

Хэт  нэхъ  Iущ?

Аращ зэреджэр иджы благъэ Налшык 
къы щы дэкIа тхылъыщIэм. Ар зи Iэда-
къэщIэкIыр республикэм и радиом илъэс 
куэдкIэ щылэжьа, Къэбэрдей-Балъкъэ-
рым щIыхь зиIэ и журналист Хьэмту 
 Къадирщ.

ТХЫЛЪЫМ итщ лъэпкъым псэ къабзэкIэ 
хуэлэжьа, ноби хуэлажьэ адыгэлI щэджащэ 
зыбжанэм ятеухуа тхыгъэхэр. Псалъэм пап-
щIэ, еджагъэшхуэхэу Урыс Хьэталий, Шыд 
Хьэмэдбий, Пыл Iэуес, Мэрзей Аслъэнбэч, 
Шэрджэс щIыналъэм щыпсэуа, адыгэ къэ-
кIыгъэцIэхэр зэхуэзыхьэсыжа, ди лъэпкъыр 
мэкъу мэшым зэрелэжьу щытар ярыту тхы-
лъитI къыдэзыгъэкIа Хьэкъун Барэсбий, 30 
гъэхэм цIыхубэм и къыщхьэщыжакIуэу щыта 
лIы хахуэ Чэрты Исмел сымэ ятритхыхьа 
 очеркхэр, еджагъэшхуэ Мамхэгъ Райе 
 радиокIэ къыщигъэпсалъэм къыжриIахэр. 
Очерк хэр дызэсэжа тхыгъэхэм ещхькъым - 
ахэр куууэ къыщIэгъэлъащ, зи гугъу ищI 
цIыхум и дуней тетыкIар, илэжьар ди па-
щхьэ кърелъхьэж, дзыгъуэ гъуа нэ дихьа 
къэмынэу. Дэтхэнэ тхыгъэми зэман кIыхь 
тригъэкIуэдащ. 

КъищынэмыщIауэ, тхы лъым къыщыв-
гъуэтынущ «Iэйша - Дахэнэ», «Псэ лъыхъу е 
щIагъыбзэм и  къарур» пьеситIыр. Япэр теу-
хуащ Урыс-Кавказ зауэм лажьэншэу хэкIуэда 
адыгэ пщащэм, 2-нэм лъабжьэ хуищIащ 
Тыркум къикIыжу адэжь лъапсэм къэзы-
гъэзэжа Абазэ Iибрэхьим къыхуиIуэтэжа 
хъыбар гъэщIэгъуэныр. 

Илъэс зыбжанэ ипэкIэ Къадир щыIащ 
Тыркум щыпсэу ди лъэпкъэгъухэм я деж. 
Абы щилъэгъуахэм, щызэхихахэм щыщу 
нэхъ фIэгъэщIэгъуэнхэм тетхыхьащ. Псом 
хуэмыдэу  гулъытэ лей хуищIу и гугъу къыт-
хуещI а щIыналъэм къыщызэтена адыгэ ха-
бзэхэм.

Уи нэпс къемыкIуэу укъе джэфыркъым 
«Лъапсэрых лъэхъэнэт» тхыгъэм. Зытеухуар 
ХъуэкIуэн Тыгъуэн и унагъуэрщ. Абы и  къуих 
дашат Хэку зауэшхуэми къэзызэгъэзэжар зы 
за къуэщ. Адреитхум я щхьэр халъхьащ ма-
фIэ лIыгъэм. Абыхэм я адэм и гурыгъу-
гурыщIэр Iэзагъышхуэ хэлъу ди пащхьэ 
 кърелъхьэ Хьэмтум. 

Шэрэ блэрэ зэблэкIыркъым, жаIэ. 
ЦIыхум и мызакъуэу, зыгъэпщыкIупIэ зы-
гъуэт псэущхьэрэ пэт лъоIэс, жыхуиIэщ. 
БлэкIа зауэр апхуэдизкIэ гущIэгъуншэти, 
псэ зыIутым ящыщу зылъэмыIэсарэ зи 
унэ гуауэу имыхьарэ щыIэкъым. Хэку къу-
тэ зауэжьым иужькIэ, ди лъэпкъым лъа-
псэрыхыр къыхуэзыхьа ЕтIуанэ дунейпсо 
зауэм мыгъуэ ищIа щIалэ фызкъэмышэхэр 
къэлъытэгъуейщ, нэпс мыжакъуэу къигъэ-
на адэ-анэхэр куэдыщэщ, унагъуэ насыпу 
зэтрикъутар нэгум къыщIэгъэхьэгъуейщ. 
ЖыпIэнуращи, Хэку зауэшхуэр цIыху 
щIэжым имыкIыж бжыгъэу къинащ. За-
уэр зи нэгу щIэкIахэр кIуэ пэтми мащIэ 
мэхъу, ауэ абыхэм я бынхэм, абыхэм къа-
щIэхъуэжахэм яфIэлъапIэщ нэхъыжьхэм 
щIагъэкIа нэпсыр, яущэхуну хэту кIуэцIкIэ 
ягъэва гуIэр. Аращ а фэеплъыр уахътыншэ 
зыщIыр, абы епха сыт хуэдэ Iуэхугъуэми 
лъапIэныныгъэ щIратыр.

ДИ ЩIЫНАЛЪЭМ щекIуэкIа зауэ гуа-
щIэхэм хэкIуэдахэм я фэеплъхэр зэ-
гъэпэщыжыным, ахэр здэщыт щIыпIэхэр 
къэгъэщІэрэщІэжыным, абыхэм я Іэгъуэбла-
гъэр зыхуей хуэгъэзэным теухуа лэжьы-
гъэхэр зыбжанэ щIауэ щIыналъэм щымыу-
выIэу щокIуэкI. Къыхэгъэщын хуейщ апхуэдэ 
жэрдэмхэр цIыхухэм зэрагуапэр, я нэIэ 
щIэту зэрекIуэкIыр, зыхузэфIэкIыр щIэгъэ-
къуэн зэрыхъур. Фэеплъыр зэгъэпэ щыжы-
ным икIи абы и Iэгъуэблагъэр зэпэщ щІы-
ным текIуэдэну мылъкур «Зи псэр Хэкум 
щIэзытахэм я фэеплъыр хъумэныр» зи 
фIэщыгъэ къэрал программэм къыхокI. Абы 
ипкъ иткIэ Бахъсэн щIыналъэмрэ къалэмрэ 
лэжьыгъэшхуэ щызэфIагъэкIащ.

Псалъэм и хьэтыркIэ, Бахъсэн къалэм дэт 
кхъэм хеубыдэ «ЗауэлI 18-м я фэеплъ скъар-
кIэ» зэджэ къуэшыкхъэр. 1942 - 1943 гъэхэм 
щIыпIэхэм щекIуэкIа зауэхэм хэкIуэдащ 
мыбдеж щIэлъ щIалэхэр. Бахъсэндэс нэ-
хъыжьхэм зэхуахьэсыжу зы щIыпIэм иужьрей 
увыIэпIэр зрагъэгъуэта зауэлIхэм фэеплъ 

кхъащхьэдэси тращIыхьауэ щытащ. Зауэ 
нэужьым щIыпIэр цIыху кIуапIэ хъуащ, Те-
кIуэныгъэм и махуэм ирихьэлIэу пэкIухэр 
щрагъэкIуэкIыу яублащ. Илъэс бжыгъэм 
 къриубыдэу фэеплъ скъарыр тIорысэ  хъуащ.

Мы зэманым фэеплъым телъ лэчыжьыр 
трахащ, ар зытет лъабжьэр ягъэбыдэ. Абы 
иужькIэ фэеплъым и екІуэлІапІэхэр зэІузэ-
пэщ ящІынущ, тетІысхьэпІэхэр ягъэувынущ, 
щхъуантІагъэр куэду щагъэтІысынущ, Iэгъуэ-
благъэр жэщкІэ къэзыгъэнэхуну уэздыгъэ 
пкъохэр куэд мыщІэу ягъэувыну я гугъэщ. 
Фэеплъым IухьэпIэ щхьэхуэрэ уней дыхьэ-
пIэрэ хуащIыну я гугъэщ. Апхуэдэу кхъа-
щхьэдэсэм тет псалъэхэр щIэрыщIэу къы-
хагъэкIыжынущ.

Бахъсэн къалэм фэеплъ зэгъэпэщыжыным 
ехьэлIауэ щекIуэкIа лэжьыгъэхэм я гугъу 
пщIымэ, къыхэгъэщын хуейщ Фрунзе Миха-
ил и цIэр зезыхьэ уэрамым тет «ЗауэлI щы-
гъуэм» и фэеплъыр къызэрагъэщIэрэщIэ-
жар.

Апхуэдэу къэрал программэм ипкъ иткIэ 
зыхуей хуагъэзэжащ:

1. Совет Союзым и ЛIыхъужь Иуан Хьэсэн 
и цIэр зезыхьэ уэрамым тет 10-нэ курыт 
еджапIэм и пщIантIэм дэт къуэшыкхъэр;

2. Беслъэней Хьэбалэ и цIэр зезыхьэ уэра-
мым тет курыт еджапIэ №2-м и пщIантIэм 
дэт къуэшыкхъэр;

3. Шыкуэ ТIутIэ и цIэр зезыхьэ уэрамым 
тет, 5-нэ курыт еджапIэм пэмыжыжьэу щыт 
къуэшыкхъэр;

4. Сергей Лазорэ Хуитыныгъэмрэ я уэ-
рамхэм я зэблэкIыпIэм деж щыт «Щыгъуэ 
анэм» и фэеплъ скъарыр;

5. Бахъсэн Хьэсанш и цIэр зезыхьэ уэра-
мым тет къуэшыкхъэр.

Зи гугъу тщIа къэрал программэм ипкъ 
иткIэ къалэмрэ абы къедза Iэгъуэблагъэмрэ 
щыIэ къуэшыкхъэхэр къыщIагъэщыж, цIыхур 
екIуэлIэн хуэдэу зекIуапIэхэр къыхагъэкI, 
щIыпIэхэми теплъэ ират.

ШУРДЫМ  Динэ.

Тхылъым и кIэух Iыхьэм итщ Къадир 
адыгэбзэкIэ зэридзэкIа хъыбар,  таурыхъ 
гъэщIэгъуэнхэр. Ахэр узыгъэгупсысэ, акъыл 
къы зы хэпхын защIэщ. 

САУТ  СулътIан.

Хабзэ дахэ зэрыхъуауэ, мы гъэр илъэс 
епщыкIутхуанэу, Къэбэрдей-Балъкъэрым, 
Къэрэшей-Шэрджэсым, Адыгейм, Красно-
дар, Ставрополь крайхэм, ады гэхэр куэду 
щыпсэу хамэ къэралхэм Iэтауэ щагъэлъа-
пIэ Адыгэ (шэрджэс) фащэм и махуэр. Ду-
нейпсо Адыгэ Хасэм и жэрдэмкIэ а махуэр 
фокIадэм и 28-м техуэу ягъэлъэпIэну 2011 
гъэм унафэ тращIыхьауэ щытащ. Адыгэ 
фащэр фэилъхьэгъуэ къудейкъым, атIэ 
лъэпкъым и щэнхабзэщ, тхыдэщ, ахэр хъу-
мэным, егъэфIэкIуэным, нэгъуэщIхэм къе-
гъэцIыхуным укъыхуезы джэхэм, а Iуэ ху-
хэм хэлъхьэныгъэ хуэ зыщIхэм ящыщ               
зыщ.  

ДАУЭ зэрекIуэкIыр а махуэщIыр? Музей-
хэм, щэнхабзэмкIэ унэхэм щагъэлъагъуэ  
пасэ зэманым щыIа, апхуэдэуи нобэрей фа-
щэхэр, дыщэидэ гъуазджэмкIэ дерсхэр щра-
гъэ кIуэкI. КъэфакIуэ гупхэм, уэрэджы Iа кIуэ-
хэм концертхэр ят, къафэм и пшыхьхэр, 
джэгу хэр ящI, фащэхэр ягъэлъагъуэ. Школ-
хэмрэ библиотекэхэмрэ щытопсэлъыхь цIы-
хухъу фа щэм, цIыхубз бостей гъэщIэрэ-      
щIам, ахэр зэрыгъэдэха дамыгъэхэм, цIыху 
хэ тыкIэ, Iуэху зехьэкIэ дахэм, нэгъуэщI куэд-
ми. 

Зи дахагъэкIэ, гуакIуагъэкIэ, гупсысэ куу 
щIэлъу зэрыдамкIэ дуней псом къыщацIыху 
фащэм, ди гуапэ зэрыхъунщи, иужьрей зэ-
маным гулъытэ нэхъыбэ хуащI хъужащ. Ма-
хуэшхуэхэм и деж ар цIыхухъухэми, цIыхубз-
хэми, сабийхэми зыщатIагъэ, къэфакIуэ 
гупхэм зэмылIэужьыгъуэу зыбжанэ яIэщ, къа-
фэ щхьэхуэхэм хурагъэдахэри яхэту.

НэгъуэщI зы лъэныкъуэщ ахэр зи Iэдакъэ-

Фэилъхьэгъуэ  къудейкъым
щIэкI дэрбзэрхэр. Яд къудей мыхъуу, и тхыдэр 
яджу, щхьэхуэныгъэу иIахэр къатIэщIыжу, 
япэм щыIа фIыр ягъэбагъуэрэ нобэрей гъа-
щIэм къызэрырагъэзэгъ гуэрхэри екIуу халъ-
хьэу йолэжь ахэр адыгэ фащэм. Апхуэдэ дэр-
бзэр цIэрыIуэхэр ди щIыналъэми гъунэгъу 
республикэхэми щыдиIэщ. Абыхэм ящыщ 
зыбжанэм я цIэ къисIуэну сыхуейт. 

СтIащ Юрэ - Адыгейм и япэ дэрбзэр Iэзэщ, 
щэнхабзэмкIэ щIэныгъэлIщ. Къыщалъхуа, 
щыпсэу, щылажьэ и щIыналъэм щэнхабзэм-
кIэ щIыхь зиIэ и лэжьакIуэщ сурэтыщI-дэрб-
зэрыр, АР-м и Къэрал саугъэтымрэ «Лига ми-
ра» саугъэтымрэ хуагъэфэщащ. Абы игъэ хьэ-
зыращ фащэ пщIы бжыгъэхэмрэ декоратив-
но-прикладной гъуазджэм щыщ и IэрыкI щэ 
бжыгъэхэмрэ зыхыхьэ гъэлъэгъуэныгъэ. 
Абы хэм яхэтщ фэрэ лъэпкъ дамыгъэхэмкIэ 
гъэщIэрэщIа, шухьэ Iувым къыхэщIыкIа мэIу 
нэгъунэ. Юрэ и IэдакъэщIэкIхэр, къанэ щы-
мыIэу, мамырыгъэм, гуапагъэм, зэкъуэтыны-
гъэм укъыхуезыджэщ. 

ХьэцIыкIу Мадинэ - Къэбэрдей-Балъкъэ-
рым щыщ сурэтыщI-дэрбзэрщ, пасэрей фа-
щэр зэрыщыта дыдэм хуэдэу дыным хуэ-
IэкIуэлъакIуэу. XVIII - XIX лIэщIыгъуэхэм щыIа 
цIыхухъу, цIыхубз щыгъыныгъуэхэр, артист-
хэр («Кабардинка», «Балкария», «Тэрч къэ-
закъхэр», «Вайнах», нэгъуэщI къэфакIуэ гуп-

хэр) утыку къызэрихьэ фэилъхьэгъуэхэр, 
къэрал лэжьакIуэхэм саугъэт хуащI, зы за-
къуэу фIэкIа щымыIэ хьэпшыпхэр гъэщIэ-
гъуэныщэу къызэхъулIэ бзылъхугъэщ. 

Сэралъп Мадинэ - КъБР-м щыщ дизайнер 
Iэ зэщ, лъэпкъым игу дыхьэр, модэр убзы-
хунымкIэ зи гуащIэм мыхьэнэшхуэ иIэ цIы-
хущ. 2002 гъэм езым и коллекцэ зэхуихьэ-
сыжри, зыми емыщхь щыгъыныгъуэхэр щи-
гъэхьэзыр, щигъэлъагъуэ IуэхущIапIэ («Сэ-
ралъп Мадинэ и арт-центр») къызэIуихащ. Ар 
долажьэ дизайнер щыгъынхэр щащэу Санкт-
Петербург дэт тыкуэн цIэрыIуэхэм. Абы Iэ-
кIуэлъакIуэу зэхеухуанэ укъызытекI мыхъуну 
лъэпкъ фащэм хэлъ Iуэхугъуэхэмрэ иджырей 
утыкум къезэгъ теплъэгъуэхэмрэ. 

Мэчэр Сусаннэ - SuzieM Fashion LAB Iуэху-
щIапIэм и къызэгъэпэщакIуэщ икIи и уна-
фэщIщ. Дэрбзэр щIалэхэм я Iуэхур сыт и лъэ-
ныкъуэкIи ядеIыгъ, абыхэм я IэдакъэщIэкIхэр 
лъэпкъыбэ утыкум (Мадрид щекIуэкI гъэлъэ-
гъуэныгъэ нэгъунэ) кърахьэнымкIэ ядоIэ-
пыкъу.

Мыгу Рузаннэрэ Пэрэныкъуэ Рузаннэрэ - 
Адыгейм щыщ иджырей IэпщIэлъапщIэхэщ, 
дыщэидэ гъуазджэм хуэIэкIуэлъакIуэщ. Лъэп -
къым ижь-ижьыж лъандэрэ къыдэгъуэгурыкIуэ 
дамыгъэхэр махуэ къэс ящыгъ, къэ рал Iуэху-
щIапIэхэм зэрыкIуэ щыгъынхэм тращIыхь. 

Бэджокъуэ Беллэ - адыгэ фащэ жыпхъэм 
техьэ щыгъынхэр къегупсыс, ахэр щызытIэ-
гъэну зыфIэфI щIалэгъуалэм яхехьэ. 

АкIущэ ФатIимэ - адыгэ фащэ гугъухэр, 
хьэгъуэлIыгъуэ бостейхэр зыд, хьэпшып зэ-
мы лIэужьыгъуэхэр IэкIэ зэIузыщэ-зыухуэн 
Iэп щIэлъапщIэщ. 

Хьэмырзэ-ГъущIо Заирэ - лъэпкъ щы-
гъыныгъуэмкIэ Zaira_fasha студиер къызэзы-
гъэпэща бзылъхугъэ IэпэIэсэщ. Илъэс 25-рэ 
мэхъу Заирэ и Iуэхум зэрыпэрытрэ. Дуней 
псом и щIыпIэ зэмылIэужьыгъуэхэм щыIэ 
коллекцэхэм хэлъщ абы и IэдакъэщIэкI фа-
щэхэр, республикэм и къэфакIуэ гупхэр хуэ-
пащ абыхэмкIэ, артист цIэрыIуэхэм къыхах 
абы и щыгъынхэр.  

Хъурей Жаннэ - «Берёзка» ательем и уна-
фэщIщ. Зыми емыщхь щыгъыныгъуэ щхьэ-
хуэхэмрэ адыгэ фащэхэмрэ дынымкIэ Iэ-
кIуэлъакIуэщ. Фащэм и дамыгъэ, и дыкIэ 
гуэр хэр къыщыгъэсэбэпауэ абы иригъэд бос-
тейхэр гъэщIэгъуэнщ. Зыгуэр къызыщыщIа 
щыгъыныр, зэхъуэкIыныгъэ зыхэплъхьэну 
узы хуейр Жаннэрэ абы и лэжьакIуэхэмрэ 
щIафIэпхын щыIэкъым.

Адыгэ лъэпкъым ди набдзэ, зи дахагъэр 
псоми зэлъащIыса, дызыгъэлъапIэ, дызы-
гъэин фащэм, ар зи IэдакъэщIэкIхэм ятеу-
хуауэ куэд пхужыIэнущ. Нэхъыщхьэр абы и 
напэр тезымыхын, ар зыгъэлъэпIэн, зы-
хъумэн дыхъунырщи, ди пщэ къыдэхуэ къа-
лэным ды пэлъэщыну, дыхунэсыну си гуапэщ. 
Фащэм и махуэр блыщхьэм щигъэлъэпIащи, 
республикэм лъэпкъ фэилъхьэгъуэхэр ящы-
гъыу куэд  щытлъэгъуащ. Ар икъукIэ гуапэщ 
икIи узыгъэгушхуэщ. 

ИСТЭПАН  Залинэ. 

«Адыгэ фащэр сэ схуада-
ми, зэры-Кавказу яхуэ-
хъуащ» фIэщыгъэр иIэу, 
щIы налъэхэм я зэныбжьэ-
гъугъэ фестиваль ще кIуэ-
кIащ Тэрч щIыналъэм. 
Адыгэ фащэм и махуэм хуа-
гъэпса зэхыхьэшхуэр еянэу 
къызэрагъэпэщащ икIи, сыт 
щыгъуи хуэдэу, Кавказ Ищ-
хъэрэм щыпсэу лъэпкъхэр 
зэкъуигъэуващ. 

ЦIЫХУГЪЭМ, лIыгъэм, да-
хагъэмрэ щIыхьымрэ я нэ  щэ-
нэу, усакIуэхэм яIэта, адыгэ 
лъэпкъым и тхыдэм и дамы-
гъэ хъуа ди фэилъхьэгъуэр 
ягъэлъэпIащ ищхьэкIэ къэт-
хьа, МэшбащIэ Исхьэкъ и 
къа лэмыпэм къыщIэкIа усэ 
сатыр цIэрыIуэр и лъабжьэу. 
Адыгэм и лъэпкъ фащэр Кав-
казым щыпсэухэм я мыза-
къуэу, Урысейм и дзэ гупхэми 
фащэу щатIэгъат. Абы фIэкIа 
ухуейкъым и мы хьэ нэр зы-
хуэдэр къэбгъэлъэ гъуэ ным-
кIэ. Адыгэ фащэм и махуэр 
щIа гъэлъапIэм и мурад нэ-
хъыщхьэр абы иIа пщIэр къэ-
Iэтыжынырщ.

Зыгъэпсэхугъуэ махуэти, 
цIыхур мыпIащIэу зэхыхьащ. 
Тэрч районым ЩэнхабзэмкIэ 
и унэ гупэм лъэпкъ пщIан-
тIэхэр щызэхэтт: зым лэкъу-
мымрэ лы гъэвамрэ щап-
щэфI рэ хьэлыуэр щаубэу, 
 адрейм адыгэм къыдэгъуэгу-
ры кIуа хьэпшыпхэр ще гъэу -
вэкIауэ, ещанэм лъэпкъ Iэ-
щIагъэхэм, уагъэ щIынымрэ 
дыщэидэмрэ щыхуагъасэу. 
Нэ хъыщхьэжрати, махуэр зы-
теухуа лъэпкъ фащэр къа-
щыпсу щIалэгъуалэр къеу-
вэкIауэ адыгэ джэгу утыкум 
щащIырт. 

Илъэс 26-рэ хъуауэ сабий-
хэр зыгъасэ, Тэрч къалэм Са-
бий творчествэмкIэ и Iуэху-
щIапIэм и лэжьакIуэ Хьэмы-
къуэ Мадинэ уагъэ-щагъэхэр 
зэIуищэу дыщрихьэлIэм, и 
гупсысэмкIэ къыддэгуэшащ: 
«Зи хуэдэ щымыIэ ди лъэпкъ 
IэщIагъэхэр дымыгъэкIуэ ды-
жынырщ, ди ужь ит щIэблэм 
ди тхыдэр, щэнхабзэр едгъэ-
щIэнырщ дызыхущIэкъур. Сэ 
езыр лъэпкъ IэщIагъэм Къэ-
бэрдей-Балъкъэр къэрал 
 уни верситетым сыщыщы-
хуеджэм, сэбэпышхуэ къыс-
хуэ хъуауэ щытащ КIыщ Хьэз-
рэталий и тхылъыр. А зэ-
маным абы къуажэхэр 
 къы  зэхикIухьурэ, нэхъыжь 
къы  дэ нахэм уагъэхэр зэращI-
хэм, къызэрагъэсэбэпхэм 
 еп лъурэ и лэжьыгъэм ахэр 
щы зэхуихьэсыжауэ щытащ. 
Ды зэрыгушхуэнщи, сабий 
куэд ди дерсхэм къокIуэ, 
 ягури я псэри етауэ щытлъа-
гъукIэ, дызыщымысхьыжу ап-
хуэ дэхэм дадэлэжьэну дыхьэ-
зырщ. Сыт щхьэкIэ жыпIэмэ, 
ахэр къыдэкIуэтеймэ, езыхэ-
ми ягъэсэжыфынущ щIэб-
лэр. Апхуэ дэурэ фIэкIа хъума 
хъунукъым ди IэщIагъэ да-
хэр. Мыбдеж телъыр илъэс 
тIощI ипэ си IэкIэ сщIа ар-
джэнщ. Си анэшхуэм и адэ-
шыпхъухэм сагъэсат». Бзылъ-
хугъэм жиIэхэр сфIэгъэщIэ-
гъуэну седаIуэурэ, хьэ щIэхэри 
къэсащ: УФ-м и Президен-
тым деж Лъэпкъ зэхущыты-
кIэхэмкIэ щыIэ советым хэт, 
Дунейпсо Адыгэ Хасэм и тхьэ-
мадэ Сэхъурокъуэ Хьэутий, 
Дунейпсо Арт комитетым и 
япэ вице-президент, акаде-

Зэкъуэтыныгъэм и нэщэнэ, дахагъэм и лъа гапIэ

мик, ЮНЕСКО-м хэт Бейты-
гъуэн Iэуес, Кавказ Ищхъэ-
рэм ГъуазджэхэмкIэ и къэ рал 
институтым и профессор, 
Урысейм и цIыхубэ артисткэ 
Гъэсашэ Наталье, Шэшэн 
Республикэм ЦIыхум и хуиты-
ныгъэхэр хъумэнымкIэ и 
упол номоченнэ, Жылагъуэ 
па  латэм и унафэщIым и къуэ-
дзэ Муцаев Мамий, Мэздэгу 
къалэм и Iэтащхьэ Тыгъуэн 
Иринэ, УФ-м ФедерацэмкIэ и 
Советым и сенаторым и дэ-
Iэпыкуэгъу, Дунейпсо Арт- ко-
митетым и лIыкIуэу Осетие 
Ищхъэрэ - Аланием щыIэ Гу-
цаев Фридон, Мэздэгу ады гэ-
хэм я зэгухьэныгъэм и тхьэ-
мадэ Факъуэ Руслан, УФ-м и 
цIыхубэ сурэтыщI Дзукаев 
Николай, Осетие Ищхъэрэ - 
Аланием щIыхь зиIэ и артист 
Хабитов Вячеслав, КъБР-м 
щэн хабзэмкIэ щIыхь зиIэ и 
лэжьакIуэ, Жылагъуэ пала-
тэм и комиссэм и унафэщI 
Шинкаревэ Наталье сымэ. 
Абыхэм я гъусэт Тэрч райо-
ным и щIыпIэ администра-
цэм и Iэтащхьэм и къалэнхэр 
зыгъэзащIэ Уэдыхь Тимур.

Пшыхьыр къыщызэIуахым 
къызэрыхагъэщащи, цIыхур 
псом япэу зыгъэдахэр и хьэл-
щэнымрэ дуней тетыкIэм-
рэщ, абы къыкIэлъыкIуэр ад-
рей лъэпкъхэм къахэзыгъэщ 
и фащэрщ. Дуней псом цIэ-
рыIуэ щыхъуа ди адыгэ фа-
щэм и щIыхькIэ екIуэкI мып-
хуэдэ зэхыхьэр япэ дыдэу 
щрагъэжьауэ щытар Шэ-
джэм районым хыхьэ Лашын-
къей къуажэрщ (2018 гъэм). 
Мы Iуэхур и жэрдэмт Бейты-
гъуэн Iэуес. Хамэ къэрал 

 къикIа хьэщIэхэри кърагъэб-
лэгъауэ, гукъинэжу екIуэкIа 
япэ фестивалыр цIыхубэм я 
гум дыхьати, пащащ. Мы 
Iуэхум и къызэгъэпэщакIуэщ 
Дунейпсо Арт комитетыр, Ду-
нейпсо Адыгэ Хасэр, Уры-
сейм и лъэпкъхэм я зэгу-
хьэныгъэр. 

 - Адыгэ фащэм и махуэр   
ди лъэпкъым и къулеягъэр 
дигу къэзыгъэкIыж Iуэхущ, ар 
къэзыгъэщIа ди адэжьхэм 
пщIэ зэрахуэтщIщ, - жиIащ 
Уэдыхь Тимур пшыхьыр къы-
щызэIуихым. - Ди япэ итахэм 
лIыгъэмрэ дахагъэмрэ зэра-
лъагъур а фэилъхьэгъуэм 
 халъхьэфащ. Мы зэхыхьэм 
дыкъыхуреджэ лIэщIы-
гъуэкIэрэ къыддэгъуэгуры-
кIуа хабзэхэр дыхуэсакъыу 
тхъумэн, ахэр щIэблэм едгъэ-
щIэн зэ ры хуейм. Адыгэ фа-
щэр лъэпкъ щэнхабзэм и зы 
Iы хьэщ, абы псалъэншэуи 
«къыт хуеIуатэ» ди лъэпкъым 
и хьэл-щэныфIхэм къищы нэ-
мыщIа, унагъуэ лъапIэны-
гъэхэр зыхуэдари. Ар тхъу-
мэху, ди лъэпкъри дохъумэ. 
Бзэр, хабзэр, щэнхабзэр, тхы-
дэр - ахэращ къэкIуэнур зэ-
лъы тар. Адыгэ фащэр апхуэ-
дизкIэ ягу дыхьати, дуней 
псом къыщацIыху хъуащ  икIи 
ди гуапэщ гъунэгъу щIы-
налъэхэм я лIыкIуэхэр къыдэ-
хъуэхъуну нобэ къызэрыт-
хуеблэгъар, абы нэхъри дызэ-
регъэубыд, дызэрегъащIэ, ди 
щIэблэхэр зэпещIэ. Мыпхуэдэ 
зэхыхьэхэр, шэч хэмылъу, 
щхьэпэнущ ди ужь итхэм я 
 лъабжьэр нэхъ куууэ яджы-
нымкIэ, абы хуэпэбгъэным-
кIэ. ИрефIакIуэ ди лъэпкъ зэ-

пыщIэныгъэхэр». Тэрч райо-
ным и щIыпIэ администра-
цэм и Iэтащхьэм и къалэнхэр 
зыгъэзащIэм къызэгъэпэща-
кIуэхэми лъэпкъ щэнхабзэр 
хъумэным хэлIыфIыхь псоми 
фIыщIэ яхуищIащ.

- Ди адыгэ фащэм теухуа 
мы дауэдапщэр угъурлы тхуэ-
хъуну ди гуапэш. Фащэр лIэ-
щIыгъуэ куэдкIэ узэIэ бэ кIыж-
мэ къэзыгупсыса, къытхуэзы-
гъэна ди нэхъыжьхэм я Iэу-
жьыр адэкIэ зыгъэбэгъуэн, и 
пщIэр нэхъри зыIэтын лъэпкъ 
Тхьэм дищI! - пищащ адэкIэ 
Сэхъурокъуэ Хьэутий. - Ди 
фа щэр лъэпкъхэм я зэныб-
жьэгъугъэм, зэкъуэтыныгъэм 
и нэщэнэу, дахагъэм и лъа-
гапIэу къызэралъытэр зы-
щыдгъэгъупщэнкIэ Iэмал иIэ-
къым. Бейтыгъуэн Iэуес ди 
адыгэ лъэпкъым, абы и щэн-
хабзэм теухуауэ лэжьыгъэш-
хуэ зэфIегъэкIри, фIыщIэ хуэ-
фащэщ. Сэ си лэжьыгъэ гъуэ-
гуанэм и япэ лъэбакъуэхэр 
щысчауэ щытар Тэрч щIына-
лъэрщ, абы къыхэкIыу, си гуа-
пэу нобэ сехъуэхъунут райо-
ным и Iэтащхьэ къулыкъур 
Уэдыхь Тимур КъБР-м и Iэ-
тащхьэм къызэры хуигъэ-
фэщам папщIэ. Шэч къы- 
тес хьэркъым, абы джыла-
хъстэнейхэр щIэгъэкъуэн 
 къы  хуэхъуу, щIыналъэр езы -
гъэ фIэкIуэн унафэщI зэ -        
ры хъунум. 

Гъэсашэ Наталье зэхыхьэм 
хэтхэм фIэхъускIэ защыхуи-
гъазэм, псом япэу къыхигъэ-
щащ къыщалъхуа лъахэм зэ-
рыщыIэм щхьэкIэ насы пы-
фIэу зэрызибжыжыр. «Дэнэ 
щIыпIэ сыщыIами, Тэрч щIы-

налъэм сыкъызэрыщыхъуам 
срипагэу щытащ. Сыт хуэдэ  
къэрал сыкIуами, адыгэ фа-
щэр щыстIагъэрти, Африкэ, 
Европэ, Америкэ ирехъу - дэ-
ни щыIэ цIыхур абы и даха-
гъэм итхьэкъурт. Зы Iуэху сигу 
къэкIыжащ иджыпсту: Иор-
данием ды щыщыIам, ди гу-
апэ мыхъуу къэнатэкъым Па-
щтыхь унэм        и хъумакIуэхэм 
адыгэ цейр ящыгъыу щытлъэ-
гъуам. Фи фIэщ фщIы, ди 
щхьэр абы лъагэу зэрыди-
гъэлъагъужар. Апхуэдэ  къа-
ру иIэщ ди лъэпкъ фащэм, ду-
ней псом пщIэ зэрыщиIэри 
абыкIэ нэ рылъагъукъэ!» - 
жиIащ Гъэсашэм.

Шэджэм районым хыхьэ 
Лашынкъей къуажэм и щIы-
пIэ администрацэм и Iэтащ-
хьэ Хьэгъэжей Хьэсэн къы-
зэхуэсахэм махуэшхуэмкIэ 
щехъуэхъум, къыхигъэщащ 
Тэрч щIыналъэм цIыхушхуэ 
куэд къызэрыдэкIар, и 
 шыгъу-пIастэкIэ Джылахъс-
тэ нейр зэрыцIэрыIуэр. «Шы  -
гъу -пIастэкIэ къыппежьэм 
зэи уи щIыбагъкIэ лей къуихы-
нукъым», - жиIащ Хьэгъэ-
жейм. Абы пшыхьым игу          
къыщигъэкIыжащ Дунейпсо 
Арт  комитетым адыгэ фа-
щэр дунейпсо щэнхабзэ хъу-
гъуэ фIыгъуэхэм хигъэхьэу, 
Ре естрым зэрыщригъэтхар, 
2020 гъэм гъатхэпэм и 5-м 
къыщыщIэ дзауэ 12 пщIондэ 
Кавказым ис лъэпкъхэм я 
щэнхабзэм   и махуэхэр Па-
риж щекIуэкIыу, пасэрей 
жыпхъэхэмкIэ  Хъу рей Жа-
нусэ ида адыгэ цIы хухъу, 
цIыхубз фащэхэр ЮНЕСКО-м 
и музейм щахъу мэну зэры- 
ратар. 

- Адыгэ фащэм лъэпкъым  
и тхыдэмрэ щэнхабзэмрэ 
щиIэ мыхьэнэр мы фестива-
лым къызэщIикъуауэ къы зо-
лъы тэ. ЛIэщIыгъуэхэм дып-
хыплъ мэ, уи нэгу къыщIэгъэ-
хьэгъуейщ а зэман жыжьэ-
хэм адыгэ фащэм и дыкIэр 
къызэрагупсысыфар, - жиIащ 
Шинкаревэ Наталье. - Фи 
 нэгу къыщIэвгъэхьэт, урыс 
пащтыхьым и фэилъхьэ-
гъуэмрэ Гуащэней щыгъа 
 фащэмрэ. Дэрбзэр Iэзэу 
ущы тын хуейкъым япэр        
тынш дыдэу (щэкI плIимэ 
 нэхъ иныр нэхъ цIыкIум (Iэщ-
хьэм) гуадзэкIэ) яду зэры -
щы тамрэ лъэпкъ фащэм гу-
гъу зыдрагъэхьу къы зэрагъэ-
щIамрэ зэбгъэпщэфын пап-
щIэ. Адыгэ фащэм и закъуэщ 
а зэманым бзылъхугъэ 
фэилъ хьэгъуэм и Iэщ хьэ-

пылъым, «втачной рукав» жы-
хуаIэм, и дыкIэм хуэдэ зиIар. 
Ар гъуа зджэ лъагэщ. Иджып-
стуи IэпщIэлъапщIэ псоми           
ар  зра  гъэ хъулIэфыркъым, ауэ 
адыгэхэм лIэщIыгъуэ                          
бж ы  гъэ ипэ ар яхузэфIэ- 
кIырт. Ды зыщыщ лъэпкъ 
емылъытауэ, дэтхэнэми 
адыгэм и щэнхабзэм пщIэш-
хуэ худощI. Сы ныво хъуэ хъу 
икIи фIыщIэ яхузощI мыпхуэ-
дэ Iуэхур зи жэрдэмхэм.

- Адыгэ фащэр дуней псом 
щафIэтелъыджэщ. Ар щыдо-
лъагъу ди щэнхабзэ зэхы  хьэ-
хэр Европэм и къэрал куэдми 
нэгъуэщIхэми щыщызэхэт-
шэкIэ. Срогушхуэ ди къэ-
факIуэ гупхэм ди лъэпкъ фа-
щэр ящыгъыу апхуэдэ пшыхь-
хэм зыкъыщагъэлъагъуэкIэ. 
Ноби Тэрч щIыналъэм адрей 
республикэхэр и хьэщIэ хъуа-
щи, фIы къытхудэкIуэну ди 
 гуапэщ, - жиIащ Бейтыгъуэн 
Iэуес.

Пшыхьыр зыгъэдаха къэ-
факIуэ гупхэм уахэплъэныр 
гухэхъуэт. Утыкум зыкъыща-
гъэлъэгъуащ Тэрч районым         
и «Дуней», «Болэтей», «Нур», 
«Шабзэ» ансамблхэм, «Аль-
маст» (Налшык), «Выше гор» 
(Осетие Ищхъэрэ-Алание) 
гупхэм, «Кавказ», «Лашын-
къей», «Фортанга» (Шэшэн 
Республикэ) уэрэджыIакIуэ 
ансамблхэм. Я уэрэдхэмкIэ 
цIыхум я дэрэжэгъуэр къаIэ-
тащ КъБР-м и цIыхубэ артист 
Зеущэ Iэуес, КъБР-м щIыхь 
зиIэ и артисткэ Бэрэгъун Ма-
рианнэ, КъБР-мрэ Осетие Ип-
щэмрэ щIыхь зиIэ я артисткэ 
Мамбэт Мадинэ, Абазэхэ Фа-
тIимэ, КъБР-м и Къэрал фи-
лармонием и артисткэ Тхьэ-
зэплъ Залинэ, Шэшэн Рес-
пуб ликэм и цIыхубэ артист 
Ясаев Магомед, Цагъуэ Ар-
сен, Бэлэтокъуэ Светланэ, 
Шэрхъ Любовь, Осетие 
Ищхъэ рэ - Аланием къикIахэу 
Хабитов Вячеслав, Гудиевхэ 
Аслъэнрэ Маринэрэ сымэ. 
Апхуэдэуи я усэхэм дра-
гъэдэIуащ Нэгъуей Радимэрэ 
Iэтэбай  Русланрэ. 

Бейтыгъуэн Iэуес пшыхьым 
щIэсхэм хъыбар яригъэщIащ 
фестивалым къыкIэлъыкIуэ  
и зэхыхьэр иригъэкIуэкIыну 
Мэздэгу районым пщэрылъ 
зэрыщащIыр. Iуэхугъуэр къы-
зэрыхуагъэфэщар зэрагуа-
пэр, икIи егугъуу ар къы зэ-
рызэрагъэпэщынум зэрыхуэ-
хьэ зырыр жаIащ  а щIына-
лъэм и лIыкIуэхэм. 

 Зэхыхьэм и кIэухым да-
мыгъэ лъапIэхэр зыхуагъэфэ-
щахэр къагъэнэIуащ. Адыгэ 
лъэпкъым и къэкIуэнум зэ- 
р ытелажьэр къыхагъэщу, 
 Дунейпсо Адыгэ Хасэм и 
ЩIыхь тхылъымрэ дамы-
гъэм рэ Жылау Арсен ира-
тащ. Урысейм и лъэпкъхэм я 
Ассамблеем и ФIыщIэр хуа-
гъэфэщащ Уэдыхь Тимур, Са-
тибал Казбек («Дуней» 
 къэ  факIуэ гупым и уна фэ-
щIым). Дунейпсо Арт комите-
тым и фIыщIэ тхылъыр ира-
тащ Муцаев Мамий, Факъуэ 
Руслан, Сэхъурокъуэ Хьэу-
тий, Тугановэ Иринэ, Гуцаев 
Фридон, Шинкаревэ Ната-
лье, «Терек-1» газетым и ре-
дактор нэхъыщхьэ Дадэ 
 Аслъэн, Тэрч районым и             
щIыпIэ администрацэм щэн-
хабзэмкIэ   и   къудамэм и уна-
фэщI Накуэ Сослъэн сымэ.

Урысейм и лъэпкъхэм я зэ-
къуэтыныгъэм и илъэсым 
екIуэкIа мы зэхыхьэр Хэкум 
ис псори зэзышалIэ Iуэху зэ-
рыхъуам шэч хэлъкъым.

Тхыгъэри сурэтхэри
БАГЪЭТЫР  Луизэ ейщ.

0:4-м  иужькIэщ 
джэгун  щрагъэжьар 
«Победа» (Хасавюрт) - «Спартак-Налшык» (Налшык) - 

4:3 (3:0). Хасавюрт. Муртазалиевым и цIэр зезыхьэ              
стадион. ФокIадэм и 26-м. ЦIыху 436-рэ еплъащ. 

Судьяхэр Стрелков (Курск), Багдасаров, Кокаев (тIури 
Владикавказ щыщщ). 

«Победа»: Кучейкэ, Джабраилов, Сулебанов, Гамзатов 
(Цаллагов, 62), Умаров, Битаров, Азаренков, Курбанов К. 
(Курбанов С., 62), Насибов (Лабазанов, 70), Авагумян (Га-
джиев, 62), Вагабов (Салимов, 84).

«Спартак-Налшык»: Къумыкъу, Пириев, Балъкъыз, 
КIэдыкIуей, Гъуэгузокъуэ, ХьэцIыкIу, Малкандуев (Ивашин, 
75), Селяев (Пекъу, 75), Сарбашев (Тут, 7), Ибрагимов, ЛIуп 
(Гъубжокъуэ, 68). 

Топхэр дагъэкIащ: Насибовым, 35 (1:0). Насибовым, 44 
(2:0). Вагабовым, 45 (3:0). Лабазановым, 72 (4:0). Ибраги-
мовым, 80 (4:1). Тутым, 90 (4:2). Гъубжокъуэм 90+3 (4:2).

Дагъуэ къыхуащIащ: КIэдыкIуеймрэ Битаровымрэ.

УРЫСЕЙ Федерацэм футболымкIэ и етIуанэ лигэм и           
«Б» дивизионым и Япэ гупым щекIуэкI зэхьэзэхуэм ипкъ 
 иткIэ «Спартак-Налшыкым» ещанэ джэгугъуэ хъуауэ зэ-
кIэлъхьэужьу нэгъуэщI стадионхэм щригъэкIуэкIырт. Зэ-
рыфщIэжщи, япэщIыкIэ «Ангушт»-м Нэзран къалэм щы-
те кIуащ, къыкIэлъыкIуэу Адыгейм и къалащхьэм Мей-
къуапэ и «Дружба»-р къыщефIэкIащ. Къэнэжыр ещанэ 
зэIущIэм Хасавюрт мамырыгъэкIэ щызэбгъэдэкIыжыну 
арат. Апхуэдэу къэхъуным зы мащIэщ иIэжар, ауэ зэма-
ныр яхурикъужакъым.

Мыгъэрей зэхьэзэхуэм и япэ къекIуэкIыгъуэм Налшык 
щыIэу 4:1-уэ зэрыщытекIуар ящIэжрэ тегушхуэныгъэ ин 
яхэлъу щIадзащ ди щIалэхэм щэбэт кIуам Хасавюрт 
щызэхэта зэIущIэр. Абы щыгъуэми зыщагъэгъупщэртэ-
къым «Победа»-м зэпеуэм еплIанэ увыпIэр зрыщиIы-        
гъыр икIи убэлэрыгъыщэ зэрымыхъунур.

Джэгум и япэ сыхьэт ныкъуэм гурыщхъуэ лъэпкъ уи-
гъэщIыртэкъым адэкIэ «Спартак-Налшыкым» и гъуащ- 
хьэхъумэхэр апхуэдизу кIуэцIрыхуну. АрщхьэкIэ, загъэп-
сэхуну икIыным къэнэжа дакъикъипщIым къриубыдэу 
абыхэм топищ зэкIэлъхьэужьу къыхудагъэкIащ. ЯпэщIыкIэ 
тIэунейрэ къыхэжаныкIащ хасавюртдэсхэм я гъуащхьауэ 
нэхъыфI Насибов Магомед. КъыкIэлъыкIуэу, псынщIэ 
дыдэу, Вагабов Ислам бжыгъэр 3:0-м нигъэсащ.

ТаймитIым я зэхуакум зэIущIэр зэрызэпагъэуа зэман 
кIэщIым, дауи, псалъэмакъ ткIий щекIуэкIащ «Спартак-
Налшыкым». Ахэр джэгупIэ губгъуэм къихьэжащ Iуэхур 
ягъэзэкIуэжыну мурад быдэ яIэу. АрщхьэкIэ я ебгъэры- 
кIуэ бжыгъэншэхэм зыкъомрэ къикIа щыIэкъым. Уеблэ-    
мэ, Лабазанов Лабазан еплIанэ топри къахудигъэкIыну 
хузэфIэкIащ. 

Бжыгъэр 0:4 зэрыхъуам наIуэ къыпщищIырт джэгум 
 кърикIуэнур зэрынаIуэр. АрщхьэкIэ абыкIэ арэзы хъуа-
къым ди щIалэхэр икIи, зыкъагъэгубжьыжри, нэхъ еры-
щыжу ипэкIэ кIуэтащ. «Спартак-Налшыкым» и ебгъэ ры-
кIуэныгъэхэр апхуэдизу куэдт икIи лъэщти, «Победа»-м  и 
гъуащхьэхъумэхэр къигъэдзыхащ. 

80-нэ дакъикъэм ди гъуащхьауэ нэхъыфI Ибрагимов 
 Магомед зы топ жэуапу хэгъэрейхэм щахудигъэкIым,               
налшыкдэсхэр нэхъри къэгушхуащ. КIэух дакъикъэ зы-
щыплIым Тут Инарокъуэрэ Гъубжокъуэ Ислъамбэчрэ  бжы-
гъэр 4:3-м щыхуагъэкIуам занщIэу дигу къэкIыжащ 
иджыблагъэ Владикавказ и «Алания»-м 0:3-уэ къыхигъа-
щIэрэ пэт зэрытекIуэжыфар. Ди жагъуэ зэрыхъущи, нэхъ 
мыхъуми зэрытемыгъэкIуэныгъэм Iуэхур хуагъэкIуэн 
хуэдэу ди щIалэхэм адэкIэ зэманыр яхурикъужакъым. 
Абыхэм дерс къыхаха хуэдэкъым зэIущIэм и япэ дакъи-
къэхэм щегъэжьауэ уи къару къызэрихькIэ уджэгун зэ-
рыхуейр. 0:3-уэ е 0:4-уэ укъыхагъэщIэным нэса иужькIэ Iуэ-
хур бгъэзэкIуэжыну икъукIэ хьэлъэщ, зыгуэрхэм щаху-
зэфIэкIри закъуэтIакъуэрэщ. 

Щэбэтым зэхэта адрей джэгугъуэхэм ящыщу нэхъ гу 
зылъытапхъэр Дон Iус Ростов щекIуэкIаращ. Зэхьэзэхуэм 
щыпашэ «Севастополь»-р абы къыщригъэблэгъат щIыпIэ 
«Ростов-2»-м. Лъэныкъуэхэр икъукIэ ерыщу зэпэщIэтащ 
икIи кърикIуэнур зэхэзыгъэкIар топ закъуэщ. Ар хьэщIэ- 
хэм дагъэкIри, текIуэныгъэр зыIэрагъэхьащ. 

«Севастополь»-м адрей и ныкъуэкъуэгъу нэхъыщхьэ            
Донецк и «Шахтёр»-ри джэгугъуэ кIуам къыхагъэщIащ. 
Абыи топ закъуэкIэ къефIэкIащ Ялтэ къикIа «Рубин»-р.

КIэух увыпIэм ещэтэхащ Нэзран и «Ангушт»-р. Иджы ар 
къыхигъэщIащ Астрахань къикIа гупым. Абы щхьэщыкIащ 
зи Iуэхухэр мащIэу езыгъэфIэкIуэж Мэхъэчкъалэ и «Ди-            
намо-2»-мрэ Песчанокопскэм и «Чайка-М»-мрэ. Куэдым 
ягъэщIагъуэу ахэр бжыгъэшхуэкIэ ефIэкIащ Мейкъуапэ                
и «Дружба»-мрэ Бахъчисарай и «Кызылташ»-мрэ.

АдэкIэ щыгъуазэ фыхуэтщIынщ Урысей Федерацэм 
 футболымкIэ и етIуанэ лигэм и «Б» дивизионым и Япэ гу-
пым щекIуэкI зэхьэзэхуэм и зи чэзу джэгугъуэм кърикIуа 
бжыгъэ псоми: «Ангушт» (Нэзран) - «Астрахань» (Астра-
хань) - 0:1, «Шахтёр» (Донецк) - «Рубин» (Ялтэ) - 0:1, «Неф-
тяник» (Избербаш) - «Нарт» (Черкесск) - 1:1, «Чайка-М» 
(Песчанокопскэ) - «Кызылташ» (Бахъчисарай) -  3:1, «Рос-
тов-2» (Дон Iус Ростов) - «Севастополь» (Севастополь) - 
0:1, «Динамо-2» (Мэхъэчкъалэ) - «Дружба» (Мейкъуапэ) - 
3:0. 

Зи чэзу джэгугъуэр Урысей Федерацэм футболымкIэ и 
етIуанэ лигэм и «Б» дивизионым и Япэ гупым щекIуэкI 
зэхьэзэхуэм жэпуэгъуэм и 3-м зэхэтынущ. А махуэм «Спар-
так-Налшыкым» къригъэблэгъэнущ «Астрахань» коман-
дэр.

ХЬЭТАУ  Ислъам.

Адыгэ  фащэм  и  махуэм


